
WAAROM KLEIN BETLEHEM

 Lekker om vanmôre hier te wees. En nou glo ek gaan ons
’n item hê, het Broer Williams my gesê, deur iemand van sy

kerk. [’n Suster sing: “Vul my beker, Here.”—Red.] Dis waarvoor
ons hier is, vanmôre, ons bekers op te steek: “Vul dit, Here.”
Hierdie is die enigste tyd wat ons die geleentheid sal hê om dit
te vra. Daar sal ’n ander tyd aanbreek, wanneer ons aan die
anderkant is, en dan sal ons nie daardie geleentheid hê nie. So
terwyl ons dit wel het, en by ons volle verstand, dink ek een van
die verstandigste dingewat enigiemand kan doen terwyl God ons
die geleentheid gee om dit te doen, is om dit te doen, ons bekers
nou te laat vul met Sy liefde en genade.
2 Daar is een wat lank gelede saam met ons gesit het, ook
nie te lank gelede nie, en hy het heengegaan. En dis ’n groot
droefheid in ons harte, vir Broer Williams. Dis Broer Williams,
ons takpresident hier, sy pa. Hoe oud was jou vader, Broer
Williams? Agt-en-tagtig. Dit sou omtrent agttien jaar verby
wees, reken ek, verby die—die…nee, dit sou wees, ja, agttien
jaar verby die beloofde tyd. ’n Dapper man. Dit was nie te lank
gelede, sedert, in die diens gesit het, ek vir hom gesê het, en geen
disrespek teenoor Broer Williams nie, ek het gesê: “Jy lyk jonger
as jou seun, Carl.” Dit wys net dat ons hier is vandag en môre is
ons nie hier nie. Ons weet nie wanneer daardie tyd kom, wanneer
dit kom nie, maar ons weet dit kom. Ek het gedink, maar die lewe
is ’n groot ding, dis, die lewe is ’n geleentheid.
3 Ons het pas ’n groot tragedie gehad, van een wat na ons kerk
gekom het, so lank, vanaf Chicago, het gesterf nou die dag op
pad huis toe, ’n moeder. Sy was naby, ek reken naby sewentig,
en sy en haar man wat gery het en bo by Kansas, Missouri, een,
’n sneeustorm wat deurgegaan het. ’n Man wat gery het, motor
buite beheer, haar nek het onmiddellik gebreek. En ons weet net
niewanneer dit komnie.Wanneer ek…hulle het virmy gebel om
my daarvan te sê, en ek het al die kinders regoor die volk gebel,
vir hulle vertel. Natuurlik, as hulle pastoor, soort van, was ek die
een om hulle in kennis te stel. Gedink aan hoe vinnig ons kan
gaan, en toe het daar ’n doos lekkergoed voor my gestaan wat sy
vir my omtrent ’n week gelede gemaak het, en vir my gegee het.
Net om te sien hoe vinnig ons uitgedoof kan word. Maar, as dit,
as hierdie lewe net was waar ons ons hoop gestel het, sou ons
ellendige mense wees. Job het gesê, in die 14de hoofstuk: “O, dat
Umy sal versteek in die graf enmy in die geheime plek verberg.”
4 Het julle al ooit opgelet hoe die natuur van God getuig? Ons
vind die bome, die blare gaan van die bome af, en die lewe in die
boom gaan af in die grond, soos die graf, en bly daar totdat die
toorn van die winter verby is, kom dan weer terug, bring nuwe

lewe voort. Dis ’n getuienis dat ons weer lewe. Die son kom in
die oggend op, net ’n babatjie, dis swak; naderhand is dit die tyd
wat dit in die skool is, hoërskool; dan teen middag, is dit in sy
krag; dan die namiddag begin dit na die anderkant draai; dan
in die aand raak dit weer swak en sterf. Maar, dis nie die einde
van die son nie, dit kom weer op die volgende oggend, om aan ’n
volgende geslag te getuig, dat daar ’n lewe, dood, begrafnis, en
opstanding is.

5 Selfs die natuur oral praat van Hom. En die natuur is ’n
groot getuienis op ’n ander manier, dit is, dat ons nie hierdie
Opstandingslewe kan hê behalwe as ons God se doel dien nie.
Nou, as ’n saad geplant is, en daardie saad ontkiem, bring dit ’n
nuwe blom voort. Maar as dit nie ontkiem nie, sal dit nie ’n nuwe
blom voortbring nie, as dit nie God se doel dien nie. Tog, nie net
omdat dit ’n blom is wat opkom nie, omdat dit God se doel dien.
Dis waarom die son opkom, is omdat dit God se doel dien. En ons
staan op wanneer ons God se doel dien.

6 Ek glo dat Broer Williams God se doel gedien het in die lewe,
’n ware vader. En ek sien sy lieflike metgesel, Mev. Williams, wat
hier sit. ’n Ware man, dis een van God se doele. ’n Vader, een
van God se doele. En hy was ontkiem deur God, deur die Heilige
Gees, God se hoofdoel. So, om te sê dat Broer Williams nie weer
sal opstaan en met ons wees nie, sou ons moes sê daar is geen—
daar’s geen afgaan van die sap, daar is geen opkoms van die son
nie. Alles praat van sy opstandingweer, omweermet ons te wees,
alles. Eerstens, die son, die blomme, die natuur, botaniese lewe,
alles praat daarvan. En dan praat die Woord van God vir hom.
En, behalwe dit, die einste geloof wat in ons hart is, klop dat ons
hom weer sal sien. God laat sy siel rus. Net as ’n klein saluut aan
hom wat eenmaal by ons gesit het, laat ons op ons voete staan
net ’n oomblik.

7 Hemelse Vader, ons het nooit probeer om ’n bymekaarkoms
soos hierdie vir die doel te maak om net gesien of gehoor te word
nie. Ons het bymekaar gekom, elke keer, vir die opbouïng van
U Seun, Jesus Christus, en om aan diegene te getuig wie sonder
Hom is, dat hulle Hom mag vind. Ons is, ons harte is belas vir
diegene wat agtergelaat is deur die heengaan van ons broer, een
wat saam met ons gesit het nie lank gelede nie, baiekeer reg in
hierdie selfde tak gesit het. Maar ons glo dat U hom ’n goeie,
volronde lewe, laat uitleef het, en sy siel is met U vandag. Laat
hom rus, O God, tot daardie dag wanneer ons hom weer sal sien.
Seën sy seun hier, sy ander kinders, sy lieflike vrou, en diegene
wat hom liefgehad het, en dis almal van ons, Vader. En mag ons
hierna oplet, dat ons ook swak is en eendagmoet gaan, so laat ons
onsself voorberei vir daardie groot uur. En as daar sommige hier
is vanmôre wat nie voorberei het vir hierdie groot gebeurtenis
nie, mag hierdie die dag wees wat hulle “ja” sal sê vir die Here

Jesus, en ook ontkiem sal word tot Hom, deur die Heilige Gees.
Want ons vra dit in Jesus se Naam. Amen. Sit maar.
8 Nou, ons wil ’n—’n paar aankondigings aankondig. My vrou,
wat daaragter sit vanmôre, ek het vir haar gesê, ek het gesê:
“Skat, ek gaan uitkom uit die ontbyt…” Ons moes dorp toe
gaan en ’n paar dinge doen. En ek het gesê: “Ek gaan uit wees om
tienuur.” Sy het na my gekyk. Ek het gesê: “As ek nie uit is om
tienuur nie, sal ek vir jou drie nuwe rokke van jou keuse koop.”
So ek—ekweet wat gaan gebeur, ek skuld op hierdie oomblik nou
drie rokke, want dis nou twintig voor tien. Maar ek sal so gou as
moontlik probeer maak.
9 Ons is bly om hier te wees in Jérigo saam met julle broers
vanmôre, en ons nooi julle uit, Maandagaand, bo by Jerusalem,
by Tucson, na die banket daaronder. Sien, Phoenix is in die
vallei, soos Jérigo. Tucson, waar ek woon, is bo-op die berg, dis—
dis Jerusalem. Waar is jy, Tony? Waarom sê iemand nie “amen”
hierrond nie. Hier, is ek nou in ’n lokval, Tony het nie eens
opgedaag nie. Wel, môre, of Maandagaand, is die banket by—
by Tucson, en ons sal beslis bly wees as julle daarrond is, sal
inkom en ons sien. My onderwerp daardie aand, as die Here wil,
is:Ons Het Sy Ster Gesien In Die Ooste En Het Gekom OmHom
Te Aanbid.
10 En nou die negentiende van hierdie maand, of volgende
maand, liewer, negentiende van—van Januarie, begin ek ’n
herlewing hier, reg in hierdie kamer, die Ramada Inn hier, en die
negentiende, twintigste, en een-en-twintigste. En dan die twee-
en-twintigste, reken ek, begin die…drie-en-twintigste, het ek
vier aande hier, en as ’n herlewing. Baie van julle predikerbroers,
ons is beslis bly om julle saammet ons te hê vanmôre, en ons nooi
julle vriendelik uit om julle mense te bring. Diegene veral, wat,
wat julle hier in die stad ken, wat nie Jesus as hulle Verlosser
ken nie. En dan, tweedens, aan diegene wat siek is, en—en glo
dat God gebed antwoord, beplan ons om te bid vir die siekes in
hierdie tyd, net voor die groot Nasionale Konvensie gehou word
vanaf die twee-en-twintigste. En ek is seker julle wil dit hoor,
want daar is baie besondere sprekers wat kom, en ek is seker
julle sal ’n wonderlike tyd hê.
11 Nou, vanmôre, het ek gedink om te praat hiermet hierdie tak,
wat Phoenix altyd ’n plek was op my hart. Ek hou van Phoenix.
Ek was hier toe ek ’n seuntjie was, hierbuite by Wickenburg
net bokant. En ek het hieronder gewoon by Sestiende en
Henshaw. Dit was toe ’n woestyn. Maar ek sien dis reg in die
metropolitaanse, en, wel, reg in die hart van die stad. Wys net
dat daar ’n veranderende tyd is, veranderend. Maar daar is een
ding waaroor ek wil praat vanmôre, is die onveranderlike Een,
dis God. God, in Sy program, Sy Woord, Dit verander nooit. Tyd
verander, mense verander, stelsels verander. Maar God verander
nooit, Hy bly altyd dieselfde.

12 En ek het gedink, omdat ons die Kerstyd nou nader, dat ons
sou…miskien sou ek praat oor ’n—’n Kersboodskap. En nou as
julle julle Bybels het, en wil lees, partykeer wil mense, saam met
evangeliste of spreker, wil ek lees uit Matthéüs se Evangelie, die
2de hoofstuk, vir ’n gedeelte van dieWoord.

En toe Jesus te Betlehem in Judéa gebore is, in die dae
van koning Herodus, het daar wyse manne uit die ooste
in Jerusalem aangekom.
En gesê: Waar is die Koning van die Jode, wat gebore

is? Want ons het Sy ster in die ooste gesien, en gekom
om Hom hulde te bewys.
En toe koning Herodus dit hoor, was hy ontsteld, en

die hele Jerusalem saam met hom;
en hy het al die owerpriesters en die skrifgeleerdes van

die volk bymekaar laat kom en…hulle navraag gedoen
waar die Christus gebore sou word.
…hulle het vir hom gesê: Te Betlehem in Judéa, want

so is daar deur die profete geskrywe:
En jy, Betlehem, land van Juda, is volstrek nie die

geringste onder die vorste van Juda nie, maar uit jou
sal ’n Leidsman voortkom wat vir My volk ’n herder sal
wees.

13 Mag die Here Sy seëninge voeg by die lees van Sy Woord. En
nou met ’n paar notas hier, en ’n paar Skrifte om na te verwys.
Ek wil graag julle onverdeelde aandag hê vir ’n oomblik, om oor
die onderwerp van:WaaromKlein Betlehem.
14 Julle weet, by Kersfees, dink ek ons almal, te veel van ons, ek
sou nie sê almal nie, maar verloor te veel van ons die warewaarde
van wat Kersfees is. Soos ek hierbuite opgelet het, selfs die
palmbome is versier; en in die Ooste is dit altyd die denneboom,
of die immergroen. En maande, of weke, liewer, miskien ’n
maand of ses weke voordat Kersfees ooit begin, is dit altyd die
gouddraad [tinsel—Ed.] en—en die groot…Hulle maak dit ’n
kommersiële in plaas vanwat dit werklik beteken.
15 Ek glo nie dat Christus gebore is op die vyf-en-twintigste
dag van Desember nie. Ek—ek glo dit glad nie. Dit sou
onmoontlik wees vir die dinge om te gebeur. Die heuwels van
Judéa is sneeubedek, wel, sneeu is heup-diep daarbinne in die
maand van—van Desember, bo in Judéa. Maar ons besef in die
bestudering van geskiedenis, was Christus waarskynlik gebore
in die lente, rondom April of Mei, iewers soos daardie. Maar toe
dit verander is, hierdie, hulle dit gebring het, toe Christendom
bekeer is na Roomsheid, het hulle die songod se verjaarsdag
gemaak, wat die son op die vyf-en-twintigste was, vanaf die een-
en-twintigste tot die vyf-en-twintigste van Desember, die son
wat onder gegaan het, soos, omtrent glad nie verander nie. En

toe was dit die songod se verjaarsdag, so hulle het dit verander
na die Seun van God.
16 Maar, onthou, watter dag dit ook al mag wees, ons neem
nogsteeds nie van die heiligheid van wat dit veronderstel is om
te wees, weg nie. Waar Satan ons hiervan beroof het, hierdie
groot kommersiële gemaak het, en Sinterklaas al die aanbidding
gesteel het. En dit het ’n—’n dag soos Paasfees geword, soos hase
en pienk eende. En—en danwat het dit met Paasfees te doen?Wat
het dit te doenmet die opstanding van Christus?
17 Dis net soos die wêreld vandag, hulle, die kinders op die
straat kan jou meer vertel van Davey Crockett as wat hulle kan
van Jesus Christus. Hulle kan jou meer vertel van een of ander
booswig, een of ander misdadiger van die verlede, as wat hulle
kan van die Prins van die Lewe wat—wat negentienhonderd jaar
gelede gebore is. Maar dit neem nie die ware ding weg van ons
Christene nie.
18 Julle sien, lig skyn altyd die beste in die duisternis. Die
gevurkte weerlig in die swart bewolkte hemele snags, wys daar
kan lig wees in die duisternis. En wanneer die lig skyn, sien
jy nie…As die son skyn, het jy nie die ligte te veel nodig nie.
Maar donkerder, hoe kleiner die lig, hoe groter sal dit skyn in
die duisternis. Donkerder, hoe beter, wys ditself beter. En dis
omtrent wat…Ons Christene behoort te getuig tot die eer van
God wat Sy Seun vir ons gegee het. Hierdie Kersfees behoort ’n
besondere ding te wees. Ons Christene behoort…Maak nie saak
hoeveel dit lyk nie, dit sal dit beter laat skyn. Die hele wêreld het
gouddraad. Ons het Christus, en dis wat ons behoort te laat skyn
in hierdie donker uur waarin ons nou lewe.
19 Ons dink van hoe God dinge doen op ongewone maniere,
want Hy is Self ongewoon. God is ongewoon. Hy—Hy is die
Bonatuurlike, die Oneindige, aan ons eindiges. So, alles wat
Hy doen, is—is so ongewoon. En God is so—so groot, totdat Hy
die ongeïdentifiseerde dinge van die aarde neem om Homself
daardeur te identifiseer.
20 Ons let hier op in my onderwerp, van: Waarom Klein
Betlehem, dat die kleinste van die hele Judéa, die prinse van
die ander stede van Judéa, waarom het God gekies om Sy
Seun na daardie plek te stuur? Dis waaroor ons wil praat.
God wat die dinge van die wêreld neem, ek glo die Skrif sê:
“Deur die dwaasheid van prediking, het dit God behaag om die
ongeïdentifiseerde dinge te neem.” Wat ons groot maak, noem
God dwaas. Waaraan ons soveel eer heg, God sê dis—dis—dis niks
werd nie. Enwat ons dink is nikswerd nie, dit vereer God.
21 Het gedink aan net voor die geboorte van ons Here, toe al die
profete, ensovoorts, gepraat het van die voorloper wat sou kom:
“hoedat elke berg gelyk gemaak sou word, en die lae plekke hoog
gemaak sou word, en die berge sou huppel soos rammetjies, en

die blare hulle hande sou klap.” En dit was ’n—’n prediker, ’n
profeet met die naam van Johannes, wat uit die wildernis gekom
het, nie selfs vanaf ’n teologiese skool nie, wangbaarde oral oor
sy gesig, en ’n stuk skaapvel, nie in kerkklere nie, wat uitkom en
aankondig: “Die Koninkryk van God is op hande!” En die mense
kon skaars so ’n affêre soos daardie wat sou kom, verstaan, met
geen identifikasie van enige—enige stelsel nie, enigiets waaraan
hy behoort, enige gemeenskapskaart, of enige denominasie wat
hom gerugsteun het nie. Die—die Boodskap was te groot, hy kon
nie die mens neem nie, God het hom buite in die wildernis geleer.
Sy Boodskap was nie op een of ander soort van ’n—’n teologiese
gronde nie. Hy het gepraat van slange en byle en bome, en dis
waaraan hy gewoond was, die natuur, gekyk hoe dit gewerk het.
En dit was hoe—hoe hy benader het. Nie as ’n geestelike nie, maar
as—as ’n man van die natuur.
22 En die mense kon hom skaars verstaan. Het nie eens ’n
preekstoel gehad nie, en was waarskynlik nie welkom in enige
nie, maar hy het gepreek op die oewers van die Jordaan,
waarskynlik gestaan in modder halfpad tot by sy knieë. Maar
die mense het uitgekom om te luister, diegene wat eerlik was in
hulle harte. Hulle wou hoor omdat dit iets anders was, dit het die
klank vanWaarheid daaraan gehad.
23 Vandag behoort ons hierby te wees, by die naderkom van
die geboorte van Christus, ons Boodskap, dit behoort ’n klank
van Waarheid daaraan te hê, wat mense sou laat dors om Hom
te vind.
24 God het daardie eenvoudige man geneem, sonder
geleerdheid, nie een dag in die skool nie, en tog gesê hy was
die grootste onder al die profete wat ooit gelewe het nie, want
God identifiseer Homself in ongeïdentifiseerde dinge.
25 Toe Jesus Sy dissipels gekies het, was dit. Daar was baie
manne wat beter gekwalifiseer was vir die werk, as daardie
dissipels, hulle was geestelikes, Hy het nooit een geroep nie.
Daar was geestelikes in daardie dae, groot manne, priesters,
manne van geleerdheid, vernamemanne, maar Hy het hulle nooit
geroep nie. Hy het vissermanne en belasting insamelaars geneem,
ensovoorts, om—omSyBoodskap uit te stuur. Hy doen dit altyd.
26 In die dae van Noag, het Hy ’n boer gekies, net ’n gewone
boer, om die vernietiging van daardie uur aan te kondig. Net ’n
gewone boer, nie ’n geestelike nie, net ’n boer! In die dae van
Noag, het Hy geneem ’n—’n…Verskoonmy.
27 Die dae van Moses, het Hy ’n wegloper slaaf geneem, nie ’n
geestelike nie. En Hy het hom laat uitgaan totdat Hy tevrede
was, buite aan die agterkant van die woestyn, en sy geleerdheid
verloor, en aan hom verskyn in ’n brandende bos, en hom
afgestuur met ’n krom stok in sy hand, om ’n volk oor te neem
wat gehad het…waaruit Hy hom laat weghardloop het.

28 Sien, God neem die eenvoudige dinge om Homself deur te
identifiseer. Sien, Syne geneem, Dis net Sy Woord. Hy het die
wêreld gemaak uit die dingewat—wat…nie verskyn het nie.
29 ’n Paar dae gelede was ek by die Morris Ouditorium, een van
ons groot New York veldtogte, en ek het ’n praatjie gehoor oor
Einstein wat gepraat het van hierdie sonnestelsel, wat gesê het
dit neem ’n honderd-en-vyftig miljoen jaar van—van ligtyd, om
soontoe te gaan, en ’n honderd-en-vyftig miljoen jaar om terug te
kom. En dan, dink net, ’n honderd-en-vyftig miljoen ligjare, dit
sou driehonderd miljoen ligjare wees. En dan, wanneer jy hier
terugkom, sou jy net vyftig jaar weg wees. Dink, net, hoe vinnig
lig beweeg, ’n honderd agt-en-sestigduisend myl per sekonde,
en dink aan hoeveel biljoene en triljoene van jare dit sou neem
om daarbuite te kom en terug te kom. ’n Honderd-en-twintig…
driehonderd miljoen ligjare. En dis net ’n sonnestelsel in die
konstellasie wat God net van Sy hande afgeblaas het, en Hy
het die eeue van ligjare anderkant dit gemaak, en daar afgekyk
op hulle.
30 Toe het hierdie Rus gesê dat hy omtrent ’n honderd-en-vyftig,
tweehonderd myl bo in die lug was, en gesê hy het nooit enige
God of Engele gesien nie. Hoe eenvoudig kan die mens word? En
dan te dink aan al daardie biljoene en triljoene jare; en net vyftig
jaar van hier af, wat het hy gedoen, in die Ewigheid ingebreek.
31 Hulle sê hierdie ruimtevaarder wat pas opgegaan het, soveel
ure op was, sewentien keer om die wêreld gegaan het, of wat ook
al dit is, hulle het gesê dit was nie eens…dit was nie een sekond
in sy lewe nie. Hy het saam met die tyd gereis. So, julle sien, jy
breek in Ewigheid in. Dis die grootheid vanGod.
32 Ons verstand kan nie begryp hoe groot Hy is nie. En tog
wanneer Hy gereedmaak om Homself te openbaar, maak Hy dit
so eenvoudig, neem die eenvoudige dinge om dit te doen, die
eenvoud daarvan.
33 Dawid, hy het gelyk soos die—die…Al Isai se sewe seuns,
hy was die laaste een om voor die profeet gebring te word. Wel,
selfs sy eie mense kon gelag het, hulle kon nie voorstel ’n klein
rooierige Dawid, ’n klein kromskouer, rooierigeman dieman kon
wees om die koning van Israel te wees nie. Hymag nie vir daardie
mense soos ’n koning gelyk het nie, maar hy moes beslis so gelyk
het vir God, want hulle…Hy het hom in elk geval as koning
gesalf. Sien, Hy het die eenvoudige vanDawid se familie geneem,
of van Isai se familie, om—om konings te maak. Iets wat die
wêreld geweier het, die…hy het omgedraai of hom teruggestuur
om vir die skape te sorg. Hy het sy—sy eerste seun uitgebring,
’n groot sterk, statige man, kon waarskynlik regop staan, en lyk
soos ’n koning van Israel, en dis die een wat hulle gedink het sou
goed lyk met ’n kroon op sy kop, dis die een met die…die—die
koninklike kleed kon dra en die staf kon vashou, en wat ook al

gedoen moet word met ’n koning. Hy—hy het goed gelyk in die oë
van die mense.
34 Maar die profeet, met die salwingsolie in sy hand, het gesê:
“Het jy nie nog een nie?” En hy het hulle gebring, een vir een,
totdat hy uiteindelik gesê het: “Het jy nog een?”
35 Hy het gesê: “Ek het een, maar miskien sou hy niks wees nie.
Hy’s net ’n opgedroogde soort kêrel, ons het hom daarbuite aan
die skape oppas.”
36 Hy het gesê: “Gaan kry hom.” En sodra hy onder die oë van
die gesalfde profeet gekom het, het hy die olie uitgegiet op sy
hoof—hoof, en hom tegemoet gehardloop. Gesê: “Hierdie is die
een wat God gekies het.” Sien? Sien, dis nie altyd gouddraad, van
die wêreld nie. Dis God se keuse.
37 En deur genade het Hy ons gekies, so ons is dankbaar
daarvoor vanmôre. En dit neem nie daardie groot gouddraad van
die wêreld nie. Die nederigste kan ’n dienaar van Christus wees,
neem iemand wat gewillig is.
38 God het hom gesalf, sien, neem die klein dingetjies. Nou,
waarom het Hy klein Betlehem geneem? Lyk asof daar groter
plekke sou wees, waar die Koning, groot Koning van die konings
gebore kon word.
39 Gewoonlik wanneer ons ’n gebeurtenis hier op die aarde reël,
probeer ons die hoogste, glinsterrykste ding krywaaraan ons kan
dink, ons neem dit na die grootste plekke en spandeer die meeste
geld, en diemees uitspattige dinge. Dis hoe ons dit doen.
40 Maar God doen dit nie so nie. Hy neem iets wat niks is nie,
sodat Hy Hom magtig kan tentoonstel, dat Hy kan. As Hy ’n
hoëpriester sou neem, of ’n goed-opgeleide man, in die dae toe
Hy die apostels geroep het, as Hy dit sou neem, in plaas van die
onkundige, ongeletterde visserman wat nie eens sy eie naam kon
skryf nie, kon hulle gesê het: “O, daardie, sien, jou geleerdheid
betaal nou uit.” Maar God het ’n man geneem wat nie eens sy
naam kon skryf nie, wat Hy iets kon neem wat Hy Sy hand op
kon kry, iets waaruit Hy iets kon maak, om te wys dat Hy God
is. Ons kom by ’n plek wat ons besef ons is niks, dan in God se
hande beland, en Hy kan jou vorm en jou maak soos wat Hy jou
wil hê. Maar solank ons voel ons is belangrik, dan sal jy nooit
nêrens kom nie. Jy kan nie eens in die hande vanGod kom, totdat
ons besef dat ons onbelangrik is nie.
41 Een van my dogtertjies het nou die dag gevra oor
belangrikheid. Ek het gesê…Wel, gepraat van een of ander
belangrike man. Wel, dit was die President wat pas vermoor is,
en ons harte was bedroef daaroor. En ek het gesê: “Wel, hy was ’n
belangrike man.” Die koerante het dit berig, en die televisie het
dit geskiet, biljoene en biljoene dollars het dit die regering gekos
om dit uit te saai. Wat, dit is goed, dis hulle besigheid. Maar ek
het gesê…Hier Pinksterpredikertjie daarbo in Carolina, wat ’n

man ingeloop het, ’n dronklap, met sy haelgeweer, vir sy vrou
geroep het, en die man reg uit die preekstoel uitgeskiet het, toe
sy vrou geskiet het, en homself geskiet het, ’n klein beriggie in die
agterkant van die koerant omtrent so groot. Laat ek vir jou sê,
broer, maak nie saak wie ons is nie: “Wil jy weet hoe belangrik
jy is,” het ek vir my klein dogtertjie gesê: “steek jou vinger in
’n emmer water en trek dit uit, en probeer die gat vind.” Ons is
niks. Daar is net Een belangrik, dis God. Ons moet onthou, Hy’s
die Een.
42 Gelyk na as hulle wou…mens ’n plek sou gereedmaak vir
die koning om gebore te word, daar baie groter godsdienstige
plekke, en historiese plekke was vir die Koning, in plaas van
hierdie klein Betlehem. Plekke, byvoorbeeld, soos Silo. Silo was
waar die ark die eerste keer geplaas is, weet ons, soos ons
oorgekom het waar…oor die Jordaan gekom het aan hierdie
kant in Palestina, en waar die ark gesit was vir sy eerste
aanbiddingsplek. OfGilgal; Sion, Sion ’n groot plek;Gilgal, ook.
43 Of die trotse groot hoofstad, van Jerusalem, waar die
hoofde van al die organisasies bymekaar gekom het, hulle
hoofkwartiere, gelyk asof hulle ’n plek daarbo by Jerusalem
gereed sou maak, vir die groot Koning om gebore te word,
as hulle ’n plek wou hê, ’n geskiedkundige plek of ’n groot
buitengewone plek. Dis waar die godsdienstige hoofkwartiere
was, van hulle godsdiens waarna die Koning sou kom. Hy het
gekomomhulle godsdiens te verteenwoordig. EnHy…en toeHy
het, in plaas daarvan dat hulle vir Hom ’n plek gereedgemaak het
in Jerusalem, of een van daardie groot geskiedkundige plekke, is
Hy gebore in Betlehem, die kleinste van al die stede. “Is jy nie
die geringste onder die prinse van Judéa nie? Maar uit jou sal ’n
—’n Leidsman voortkom, wat vir My volk ’n herder sal wees.” En
hierdie groot trotse Jerusalem en al die ander stede is verwerp.
44 Of miskien sou hulle party van die plekke van toevlug kon
neem, die groot plek soos Hebron, Kades, of Ramot-gilead, een
van daardie groot toevlugstede, omdat Hy ons Toevlug sou wees.
As ons dit sou probeer gereedmaak in ons eie verstand, mag ons
geneem het, sê: “Wel, nou, as hierdie groot Koning kom, wat ons
Toevlug sal wees, behoort Hy gebore te word in een van hierdie
groot gedenkplekke van ’n toevlug, soos Ramot-Gilead, of Kades,
of een van daardie.” Ons sou probeer het omdit so in ons verstand
mee te maak.
45 Maar, julle sien, God het ander maniere van dinge doen. Hy
weet hoe om dinge reg te doen. En nou deur die verstand van
God en die hulp van God, sal ons probeer sê waarom dit gebeur
het, want alles werk net presies reg in God se groot program. En
ek wil hê julle mense hier by Phoenix en rondom, moet probeer
om—om—om Hierdie te begryp. Want onthou dat God weet wat
Hy doen. Sien? En Hy neem eenvoudige middele om dit deur te
doen. Want, as Hy iets doen deur een of ander groot besondere

iets, dan…God doen nooit dinge so nie, Hy het nooit in die
hele geskiedenis van die Bybel nie. God het nooit gehandel, het
nooit op enige tyd, enige groep mense geneem om enigiets te
doen nie. God neem ’n indiwidu. Jy’s die een, jy, een persoon. En
God verander nooit Sy program nie. Want, Sy eerste program, Hy
moet altyd bly by daardie program.

46 In die dae van Noag, het Hy een man gehad, Noag. Die dae
wat Hy Israel uitgebring het, het Hy een man gehad, dit was
Moses. Ons weet Datan en baie van die andere het probeer dink,
wel, hulle “het dieselfde gesag gehad,” ensovoorts. Julle weet wat
met hulle gebeur het. Die dae van die koms van die Here, die
dae van Johannes die Doper, en die verskillendes, het Hy een
indiwidu waarmee Hy werk. En Hy handel vandag met ons as
een indiwidu, nie as ’n groep nie. Een persoon! Dit gaan van my
en jou afhang, van hoe ons voor God staan. Want, Hy handel met
my en jou as indiwidue, nie as ’n groep waarin ons is nie, en nie
as die denominasie kerk waaraan ons behoort nie, maar as ek en
jy as indiwidue.

47 Nou, Josua, in die opdeel van die land, het hierdie plekkie
aan Juda gegee. Baie van julle, ek—ek het ’n paar plekke hier
neergeskryf van waar dit sit, maar ons is almal bewus daarvan,
waar dit sit bo in die hoek. En dit was net ’n klein plekkie wat
hulle dit gegee het, Josua, in die opdeel van die land, daardie
gegee aan die stam van Juda.

48 En nou toe Israel oor die Jordaanrivier gekom het, probeer
hierdie snap, toe Israel in die land ingegaan het, die beloofde
land, was daar ’n Heidenvrou, wat ons ken as Ragab die hoer. En
sy het om genade gevra, en sy het genade ontvang, sy het genade
ontvang solank as wat sy onder daardie rooi draad gebly het. En
dis die enigste manier wat sy genade kon ontvang. Dit was ’n
teken, ’n teken wat vir haar gegee is.

49 Ons het ’n Teken vandag, ook, en ons is veilig solank ons
onder ons rooi draad bly, die Bloed van Jesus Christus. As ’n
indiwidu, nie ’n groep nie, ’n indiwidu, moet ons elkeen onder
daardie rooi draad van die Bloed van Jesus Christus bly.

50 En toe hierdie Ragab, nadat sy gespaar is, het sy al haar
mense ingekry, alles wat onder die draad was, is—is gered. Net
soos, toe God in Egipte, toe almal wat onder die bloed was, gered
is. Almal wat onder die rooi draad was, is gered. Almal onder
die Bloed van Jesus is gered, almal wat nie Daaronder is nie, is
verlore, en is gereed vir vernietiging. En ons vind nou uit, deur
dit te doen…Dan verstaan ons deur die geskiedenis dat sy met
’n generaal uitgegaan het, ek weet nou nie wat sy naam is nie,
in Israel se leër. En sy het uiteindelik met hierdie man getrou.
En hulle het gevestig hierbo in hierdie, naby hierdie plekkie, en
haar seun, Salomo, was die een wat Betlehem gestig het. Sien, ’n

Heiden is daarmee verbind, om mee te begin, ’n Heiden, Ragab
die hoer.
51 Nou, ons vind uit dat Salomo hierdie stadjie van Betlehem
gestig het. En hywas die vader vanBoas. EnBoaswas die eenwat
met Rut getrou het, nog ’n Heiden. En ons volg nou sy nageslag.
Rut, sy het, sy was ’n Moabiet, en sy het met Boas getrou, en in
hierdie stad ingekom net in garsseisoen. O, as ons die tyd gehad
het vanmôre, totdat, daaroor, sou ek my vrou ses rokke skuld,
hierna.Maar hoe om te vertoef op daardie onderwerp!
52 Naómi, wat die ortodokse kerk verteenwoordig het, en
weggegaan het as gevolg van ’n hongersnood, het oorgegaan in
die land vanMoab in; soos die verstrooïng van Israel, onder al die
volke. En toe soos sy teruggekom het, het sy Rut, die Moabiet,
teruggebring, en sy het teruggekeer net in garsseisoen, met die
insameling van die eerste gars. Dit is die Heidense Kerk wat na
God kom net weer by die garsseisoen. Wat ’n pragtige prentjie
daar. En toe sy en Boas wat getrou het, en hulle beroemde seun,
Obed, wat daar verwek was, en ook gebore is. En dan sy seun,
groot seun, Isai, het van Obed af gekom. Daar het hy ook vir
Dawid gekry, sy seun, die koningDawidwat uitgekomhet.
53 Kyk nou hierna soos dit opkom. Vanaf Ragab die hoer, haar
seun, wat dit gestig het. Daarvanaf het gekom—daarvanaf het
Boas gekom, wat nog ’n Heiden ingebring het. En toe uit Boas het
Isai gekom. En hier Isai, vir Isai is Dawid gebore. En Dawid, net
hier by hierdie selfde klein Betlehem, is gesalf deur die profeet
van God, om die koning van Israel te wees. Al hierdie geestelike
dinge, versteek vir die oë van die wêreld, het gebeur hier in
hierdie stadjie van Betlehem. Sien, dis hoe Godmaak.
54 Nou, ek vertrou dat die Heilige Gees nou teenwoordig sal
wees om vir julle korrekte begrip te gee, dat God nie buite in
hierdie groot dinge werk nie. Dis deur die Gees. “Nie deur krag
nie, nie deur mag nie, maar deur My Gees,” sê die Here. Sien?
God wat in die Gees werk onder die mense. Sien, hierdie groot
agtergronde, Hy kon net kom na hierdie stad. Dis die enigste
plek waar Hy kon gebore word. God wat Sy selfde lyn volg.
God doen dit altyd. God volg die—die lyn van Sy Woord. Hy kan
nie teruggaan op Sy Woord, glad nie, en dan God bly nie. Hy
moet by die Woord bly. Hy kan Dit nooit verlaat nie. Vandag,
neem ons tradisies ensovoorts ons weg van die Woord. Ons het
geloofsbelydenisse en dinge wat ons in die Woord inspuit, wat
die hele ding besoedel. Maar God kan nooit die lyn van SyWoord
verlaat nie. Sy Woord is waar, altyd, want Hy is die Woord. God
en Sy Woord is dieselfde.
55 Nou, ons sien hier nou dat hierdie klein Betlehem, tog
onopgelet, ’n plekkie wat nie te veel deur die buitewêreld opgelet
is nie, net ’n kleinste van die stede, niemand het enige aandag
daaraan geskenk nie. Maar tog het God in Sy doel gehad dat daar

al hierdie dinge sou plaasvind. Nou, die geestelike verstand sou
dit optel, want die profeet het hier gesê, julle sien, die profeet
het gesê: “Jy Betlehem van Judéa, is jy nie die geringste onder
die vorste nie? Maar uit jou sal ’n Leidsman kom wat ’n herder
vir My volk Israel sal wees.” Die profeet, die verstand van die
profeet het dit gevind.

56 Hou daardie geestelike dop, Heilige Gees wat daardie dinge
vandag lei. Maak nie enige verskil wat die wêreld sê in al sy
gouddraad nie. Hou die Heilige Gees in die Woord dop, dis waar
dit kom.

57 Wat van toe Job gesterf het, en sy geboorteplek gespesifiseer
het? Abraham het gekom, Abraham het die stuk grond gekoop,
om sy vrou, Sara, te begrawe. En Abraham, toe hy gesterf het,
wou by Sara begrawe word. Abraham het Isak verwek. Isak, toe
hy gesterf het, wou begrawe word saam met Abraham. Isak het
Jakob verwek. Jakob het gesterf, reg onder in Egipte, maar hy
het Josef (sy profeet-seun) laat sweer by hom, met sy hand op
sy kreupel heup, dat hy hom nie onder in Egipte sou begrawe
nie. Waarom? Gesê: “Neem my boontoe in die land in, en laat
hom daar begrawe word.” En Josef, toe hy gesterf het onder in
Egipte, het van die vertrek gepraat, en Israel wat uitgaan volgens
die profesie, gesê: “Neemmy bene uit hierdie land uit.” Waarom?
Hulle het geweet die eerste vrugte van die opstanding sou uit
daardie land uitkom, want Job het gesê: “Ek weet my Verlosser
lewe, en in die laaste dae sal Hy op die aarde staan; en hoewel
die velwurms hierdie liggaam vernietig, tog sal ek God in my
vlees sien.”

58 Hulle het geweet dat die eerste vrugte van die opstanding
uit die beloofde land kom, nie Egipte nie. Hulle was geestelik,
hulle was profete. En toe Jesus gesterf het, op—op Goeie Vrydag,
en opgestaan het op Paasoggend, die volgende Sondagoggend,
het die Bybel gesê dat: “Baie van die heiliges wat in die stof
van die aarde geslaap het, het opgestaan en uit die grafte gekom,
in die stad ingegaan, in Heerlikheid ingegaan saam met Hom.”
Waarom? Dit was daardie profete wat presies geweet het waar
om begrawe te word, op die plek en op die tyd. Dit was verberg
vir die oë van die wyses. Maar hulle het geweet wat—wat, hulle
het gekyk na die Gees kant. Die—die eerste vrugte van die
opstandingmoes uit Palestina kom, nie uit Egipte nie.

59 So is dit vandag, vriende. Soveel mense hou vas aan dinge
van die wêreld, of een of ander groot stelsel of iets. Begrawe my
in Jesus, want diegene wat in Christus is sal God saam met Hom
bring in daardie opstanding. En ek gee nie omwat die wêreld het
om te sê, hoeveel hulle dinge probeer vergild nie. Dis in Christus,
diegene wat in Christus is, wat God saammet Hom sal bring. Die
geestelike verstand snap daardie geestelike dinge.

60 Hier het die profeet gesê: “Klein Betlehem, is jy nie die
geringste onder die vorste van Juda nie? Maar uit jou sal hierdie
Leidsman kom,” nie uit die groot self-betitelde hoofstad nie, nie
uit een of ander historiese kerkgronde of iets, waar dieMetodiste,
Baptiste, Presbiteriane, Pinkster, of wat ook al begin het nie.
“Maar uit die geringste van hierdie, uit ’n klein onbeduidende
plek, sal ek hierdie plek voortbring,MyHerder vir die volk.”
61 Maar vandag hoor ons sê: “Ons vaders het hierdie gedoen, en
ons vaders het daardie gedoen.” Sien, God ignoreer elke deeltjie
daarvan. God doen wat Hy wil. Hou die lyn van die Gees dop,
kyk hoe die—die Skrif lees. Hulle was onkundig daaroor. Maar,
julle sien, die Skrif is wat reg is. Altyd, God is reg.
62 Dawid is gesalf deur hierdie groot profeet, om koning te
wees. Sonder twyfel het Samuel, hierdie groot profeet, hierdie
dinge voor die tyd geweet. En dit was daar dat sy groot beloofde
geestelike saad…want God het ’n eed gesweer, dat Hy Christus
sou oprig om op die troon van Dawid te sit. Waar kon Christus
dan anders gebore word? Hier is Sy vader gebore, Sy oupa,
Sy oorgrootjie, oor—oor—oor—oor—oor— verder terug. Sien, Sy
mense in die lyn van die Heidene ingebring. En nou het die Bybel
gesê dat: “In Sy Naam sal die Heidene vertrou.”
63 Sien, dit alles moet ingebring word sodat julle dit kan sien.
Ons sal graag daar wil bly vir ’n tydjie en daarop vertoef, en vir
julle wys waarom die Heidene, maar ek is seker die geestelike
verstand sal dit nou dadelik snap; want, die moeders, en nie
die vader nie. Nou, want dit—dit was ’n vrou, die Bruid. Die
Heidene sal opgemaak word, die Bruid, sal opgemaak word uit
Heidene. Die Heiden: “Hy sal ’n volk uit die Heidene neem om Sy
Naam’s ontwil.” Dis Sy Naam. Hy het ’n vrou geneem, sien, uit
die Heidene. En dis hoe dit moet wees, vrou het ingekom, kerk,
en sy. HullewasHeidene, die oumas agter in die lyn van die saad.
64 Nou, net soos Isak in die lyn van die saad andersins was.
Nou let dit op, ons vind dit dan uit, dat Dawid hierdie belofte
gehad het van ’n seun. Nou, ons let op hoe dit weer parallel met
Israel. Toe Israel…Of Abraham is belowe dat sy saad, wat dit
sou wees, dat uit sy saad hierdie groot Verlosser sou kom, en hy
sou die vader van die nasies wees. Sy natuurlike saad, natuurlik,
was Isak, en dit het gefaal. Maar sy geestelike Saad, deur die
geloof wat hy gehad het, het Christus gekom, wat al die volke
ingebring het.
65 Nou word dieselfde ding weer hier geparallel. Dawid se
natuurlike saad was Salomo, en dit het teruggeval net soos die
ander saad van Abraham het. Dit het teruggeval. So het Salomo
teruggeval. Hy het te veel vroue gekry en, die eerste dingwaarvan
jy weet, het hulle sy hart weggelei van God. En hoe hy gegaan en
teruggeval het, op daardiemanier gesterf het, teruggevalle. Israel
het op dieselfde manier gesterf, teruggevalle.

66 Maar ons vind uit dat hierdie geestelike Saad, wat belowe
is deur die natuurlike saad as ’n nageslag van mense wat deur
Abraham gekom het, maar soos die koningskap gekom het
deur die geestelike belofte van Dawid. En Dawid is gebore in
Betlehem. En hy is gesalf in Betlehem. En ons vind uit dat toe,
toe sy ware Koninklike Saad, Erfgenaam van sy troon gebore is,
in hierdie selfde stad, klein Betlehem. “Jy is die geringste onder
die vorste van Juda, maar uit jou sal ’n Leidsman kom, wat ’n
herder vir My volk sal wees.”
67 In hierdie dorpie, stalletjie, stadstal, onder aan die kant van
die rotswand, was ’n grot agter in die rotswand, en daaruit het
gekom deur sy deurtjies, die Vredevors, gebore in ’n stal, in ’n—’n
dosie van—van hooi wat daar iewers gesit het, mis opgestapel
in die skure, ensovoorts, maar daaruit het daardie groot Vors
gekom, die Saad van die vrou, daaruit het die Verlosser van die
wêreld gekom, daaruit het Jehova Self gekom, in die vorm van
’n Man, het uit daardie nederige stalletjie in Betlehem gekom.
Nie uit een of ander koning se paleis, gebore in adellikheid nie;
maar daar het Hy gekomuit daardie nederige plek, na ’nmishoop
daar onderin, en is toegedraai in sweetdoeke. Soos tradisie sê, dis
geneem van die juk van ’n os, waarmee hulle geploeg het.
68 Arm mense! Josef en Maria, albei baie arm, en hier was
hulle in hierdie stalletjie. Hoe nederig maak God Homself! En
dan probeer ons onsself iets groots maak. Kan julle nie sien hoe
God Homself verneder, en die dinge neem wat nie is nie, dat
Hy Sy groot beloftes kan laat plaasvind nie. Hoe daardie klein
Jehova gelê het in ’n krip, toegedraai in die—die doekwat geneem
is in die rug van ’n juk, die nek van ’n juk waar ’n os was.
En die Vredevors daarin toegedraai! Goeiste! Wie is ons dan?
Wat verdien ons? As God Homself so kan verneder, behoort ons
nie in staat te wees om onsself te verneder om Sy dienaars te
wees, as Hy sulke dinge gedoen het nie? Kan ons nie ons groot
statigheid en dinge van die wêreld vergeet, en dit los, en onsself
verneder voor Hom, hierdie Kersfees nie? En wees ’n…Hom
onswaarderingwys vir daardie geboorte en daardie nederigheid,
deur onsself te verneder en Sy Woord te ontvang. Maak nie saak
wat die tradisie sê nie, dis SyWoordwat tel. Dis wat Hy sal neem,
Sy Woord, en net Dit.
69 Nou vind ons uit, hierdie stalletjie, dit was daar waar die
eerste kerslied ooit gesing is op aarde, en dit is gesing deur
Engele. Dink daaraan! Die eerste kerslied, nie daarbo gesing by
Kajafas nie, nie onder by een of ander groot mooi kerk waar
’n wonderlike pastoor was nie, maar by ’n stal in Betlehem,
die geringste onder hulle almal. Maar die eerste kerslied is
gesing deur Engele Wesens in die stadjie van Betlehem. Sien wat
ek bedoel?
70 Maak nie saak hoe arm jy is, hoe klein of onbelangrik jy—jy
mag wees nie, God kan jou gebruik as jy Hom dit net sal laat

doen. God wil jou hê. Hy wil nie hê jy moet…jy hoef nie te
behoort aan een of ander groot genootskap, een of ander groot
orde, een of ander groot broederskap, of wat ook al dit mag wees
nie, dit beteken niks vir God nie. God wil jou hê! En as jy is…
as jy voel dat jy groot is, kry daardie gevoel uit jou uit. Jy moet
dit uitkry. Jy sê: “Wel, wel, ek het ’n Ph.D., LLD.” Dit neem jou
net soveel verder weg van God af. Vergeet die ding. Kom terug
na God. Kom terug na die nederigheid van die Gees, en hê God
lief en neem Sy Woord.
71 “As julle in My bly en My Woord in julle, vra dan wat julle
wil, dit sal vir julle gedoen word.” God het dit belowe. “As jy vir
hierdie berg sê: ‘Hef jou op,’ en nie in jou hart twyfel nie, maar
glo dat wat jy gesê het sal gebeur, kan jy kry wat jy gesê het.”
“Hy wat aan My glo, die werke wat Ek doen, sal hy ook doen.
Selfs groter as hierdie sal hy doen, want Ek gaan na My Vader.”
Watter beloftes!
72 Daar is iets wat êrens kortkom. Wat ons probeer doen is om
dit te verdraai en een of ander groot iets daarbo te maak, blomme
en gouddraad daarop te sit, en ons besoedel dit net soos die volke
met Kersfees gedoen het. Dis reg! As ons die gouddraad van die
dinge kan afkry, en die—die nederigheid terug in die menslike
hart! As ons die nederigheid kan terugbring na Kersfees, van
wat dit behoort te wees! Nie ’n kommersiële dag nie, nie ligte
en Sinterklase nie! Maar terug na die aanbidding van die God
van die skepping wat in ’n stal ingekom het en gebore is as ’n
Baba, God wat vlees geword het en onder ons gewandel het! As
ons kan terugkom daarnatoe, kan wegkom van die gouddraad en
die groot dinge. God handel glad nie daarmee nie.
73 Jy sê: “Wel, ek behoort aan die grootste organisasie.” Dit
neem jou net soveel verder van God af weg. Jy sê: “Ek doen dit,
dat.” Dit neem jou net soveel verder.
74 Jy moet jouself verneder totdat jy dit sien, totdat: “As julle
in My bly en My Woorde in julle, vra dan wat julle wil.” Wat
ons probeer doen, sodra God ons ’n klein storting van seëninge
gee, probeer ons dit alles verdraai en hooggeplaastes daarin kry
wat groot yslike name gaan maak en beter as die ander een gaan
wees. Hierdie een begin op hierdie manier en daardie manier,
God verlaat die hele ding. Wat ons vandag nodig het, is ’n vars
uitstorting van die Heilige Gees op harte wat nederig is. Ons het
’n ware Kersfees nodig, ’n geboorteplek. As jy kan besef jy’s niks
anders as ’n stal nie! God het nie gegaan na Jerusalem, na Silo,
of Ramot-Gilead nie, Hy het na ’n stal gekom, wat besoedel was.
Wanneer jy God laat, jy word…en besef in jouself dat jy niks
anders as ’n stinkende stal is nie. Maar verwelkom, maak jou
deure oop, wanneer daardie yslike groot plekke en herberge Hom
wegwys, maak jou deure van die stal van jou hart oop en laat
Jehova daar inkom, en kyk wat plaasvind, want Hy is die Woord.
Hy het gesê: “As julle in My bly, en My Woord in julle.” Hy is die

Woord. Laat Hom in jou inkom, en kyk wat plaasvind. Vra dan
wat jy wil en dit sal vir jou gedoen word.
75 Ja, dit was daar wat die eerste kerslied gesing is deur Engele,
baie jare gelede. En toe Hy…
76 [’n Broer praat in ’n ander taal. Iemand gee ’n uitleg. Leë kol
op band—Red.]

En nou, ons weet die boodskapmoet baie belangrik wees, dat
God dit wou sê, of Hy sou nie ingebreek het op ’n boodskap om
so-iets te doen nie. “Verneder julleself onder die hande vanGod,”
was die boodskap daarvan, vriende.

Nou, ons Hemelse Vader, ons weet U is alle wysheid is en
alles net reg doen. Ons bid dat U nou sal skenk dat hierdie ’n—’n
boodskap aan die mense mag wees, dat hulle waarlik hulleself
moet verneder, ons almal, en onder die hand van die magtige God
kom. Ons vertrou onsself toe aan U, Vader, dat U dit vir ons sal
skenk. In Jesus se Naam, U Seun. Amen.
77 Nou, om voort te gaan, ek het gepraat van toe die eerste
kerslied gesing is, gesing is deur Engele by klein Betlehem. Dis
waar al hierdie groot manne gebore is. Dis waar die belofte van
die Koning gebore is. Die beloofde Koning het daarnatoe gekom.
Nou, die woord…om dit nou vinnig te kry, sodat ek julle nie
te lank hou nie. Die—die belofte, die woord was dit, die woord
“Betlehem.” Laat ons dit afbreek. Ek het ’n paar notas hier
uitgelaat om die tyd op te neem. Nou, Betlehem. Die woord B-
e-t-h beteken “huis.” E-l beteken “God,” in Hebreeus. E-l-h-e-m
is “Brood.” Betlehem: “die huis van God se Brood.” Dis wat die
woord beteken.
78 Woorde, name, hulle het betekenisse. Baie mense glo dit
nie, maar dis waar. As name nie een of ander betekenis het
nie, waarom moes Abram se naam verander word na Abraham?
Waarom moes Sarai verander word na Sara? Waarom moes Saul
verander word na Paulus? Waarom moes Simon verander word
na Petrus? Sien, al hierdie het betekenisse, alles het betekenisse.
79 En die naam Betlehem beteken “die huis van God se Brood.”
Nou, hoe gepas is dit vir Jesus, die Brood van Ewige Lewe.
Christus is die Brood van die Lewe. Ons glo dit almal, dan nie?
Hoe gepas Betlehem daar, die brood-middelpunt van die wêreld,
was die brood-middelpunt van Ewige Lewe. Dis waarom die
Koning daar gebore moes word. Hy het gesê, in Johannes 6:35:
“Ek is die Brood van die Lewe, wat vanGod uit die Hemel gekom
het. Julle vaders het manna in die wildernis geëet, en almal dood.
Maar hierdie Brood, as ’n man hierdie Brood eet, sal hy vir ewig
lewe.” Dan, Jesus is die Brood van die Lewe, so die Brood van
die Lewe moes kom by Betlehem. Hy is ons Brood van die Lewe
vir die reis, soos Israel. God het Israel brood uit die hemele
gegee, vir hulle reis, soos hulle gereis het van waar hulle Egipte
verlaat het tot by die beloofde land. Brood, nagteliks, het uit die

hemele gereën. En God het vir ons die Brood van die Lewe vir
ons reis gegee, gekom by Betlehem, God se huis van Brood. Sien
hoe dit moes wees? Dit moes wees waar daardie naam genoem
is, Betlehem: “die huis van God se Brood.” Hoe kon Hy dan in
Jerusalem gebore word? Hoe kon Hy in Ramot-Gilead gebore
word? Sien, Hy moes kom na waar Sy Naam was: “huis van God
se Brood.”
80 O, let op, Israel het ’n nuwe vars brood elke aand ontvang,
wat uit die Hemel gekom het, vir hulle reis. Christus is ons
Lewe, Brood van die Lewe, en elke dag ontvang ons ’n varsheid
van Christus, uit die Hemel, die Heilige Gees wat afkom op die
gelowige elke dag. Vars!
81 Gister se ondervinding, baie van ons lewe op gister se
ondervinding. Ons moet dit nie doen nie. Dis vandag se
ondervinding! Dis wat die probleem is met ons denominasies,
hulle lewe op die ondervinding van John Wesley, op die
ondervinding van Dwight Moody, Finney, Sankey, Knox,
Calvyn, baie van diegene destyds. Hulle lewe op daardie
ondervinding. Maar, onthou, die brood wat geval het, en hulle
probeer het om dit oor te hou, het dit besoedel geraak, maaiers
het daar ingekom, wurmpies. En dis wat die probleem vandag is,
besoedelde reënbakke, lewe op ou broodwat besoedel is.
82 Ons moet iets vars van Christus af hê, Sy Woord vandag vir
hierdie uur. Sien? Hy is ons varsheid, ons Brood wat elke dag uit
die Hemel val op die gelowige. Hy is ons Betlehem, God se Huis
van Ewige Lewe Brood. Christus is gebore in Betlehem, en het
God se Huis van Ewige Lewe Brood geword. Hy is die Brood
van die Lewe. Hy is ons Betlehem. Christus is ons Betlehem.
Natuurlike brood is genoem die “staf van die lewe.” Ons noem
die natuurlike brood, soos ons ligte brood, en goed wat ons kry,
word die staf van die lewe genoem. Jesus is God se Lewensstaf, ’n
—’n—’n Brood van Lewensstaf vir Ewige Lewe. En ’n staf van die
lewe is brood genoem, Jesus, as die Brood van die Lewe, is God
se Staf van Ewige Lewe Brood vir ons. Sien?
83 Ons kan nie gaan, iets moes sterf sodat ons kan eet. Vanmôre
toe jy geëet het, het jy dooie stof geëet. As iets nie sterf nie,
dan kan jy nie lewe nie, want jy lewe net deur dooie stof. As jy
vleis eet, het die vark gesterf. Jy vark eet, het die vark gesterf,
natuurlik. En dan, as jy beesvleis eet, het die koei gesterf. Jy sê:
“Maar ek eet brood.” Dan het die koring gesterf. “Wel, ek eet
groente.” Die groente het gesterf. Jy lewe net deur dooie stof, en
dis die enigste manier wat jy kan lewe.
84 Dan, as jy net natuurlik kan lewe deur dooie stof, en ietsmoes
sterf dat jy natuurlik kan lewe, hoeveel te meer moes Iets sterf
sodat jy Ewiglik kan lewe! Christus het gesterf dat ons Ewiglik
kan lewe. En Hy het die Huis van God se Ewige Lewe Brood
geword, wat ons kry, vars, elke uur van die dag, wat afkom van

God uit die Hemel, in die vorm van die Heilige Gees, wat ons
honger siele voed soos ons saam sit in Hemelse plekke. Hy is ons
Betlehem.
85 Dan word alle ware gelowige seuns van God gebore in
Betlehem saam met Hom. As Christus die Brood van die Lewe
moes word, om in Betlehem gebore te word, wat die Lewe se
Brood Huis is, dan word elkeen van ware gelowiges in Christus,
gebore in Christus, hulle word gebore in God se Betlehem.
Amen. Dan, net toe Jesus gebore is in Betlehem, is ek gebore in
Betlehem, is julle gebore in Betlehem. Hoe het julle dit gedoen?
Net hier in Phoenix, Arizona, vanmôre in die Ramada, kan jy
weer gebore word in God se Betlehem, Huis van Ewige Brood
Lewe. Eet Dit en lewe vir ewig!
86 Waarom klein Betlehem? Dis vandag: “Waarom ’n klomp
holy-rollertjies? Waarom dit, dat, of die ander?” Die mense weet
nie waaroor Dit alles gaan nie.
87 Maar die Gees openbaar Dit. Die Woord wys Dit. Dis die
manifestasie van God se Woord. Ons het Lewe deur Christus, en
Hy alleen. Ons organisasies, ons denominasies, ons verskille, skei
ons net van God. Ons het een toegang tot God, en dis deur Jesus
Christus. Daar is geen ander manier wat ons kan kom deur Hom
nie; deur geen priester, geen prediker, geen stelsel, of niks anders
nie; net Jesus Christus, enHom gekruisig. Hy is God se Brood van
die Lewe, en ons word in Hom gebore. En as Hy God se Brood
van die Lewe is, dan is Hy Betlehem. En gebore in Christus, dan
is ons God-gebore in Betlehem, in Christus Jesus, wat saam sit in
Hemelse plekke, van Hom eet. Van Hom eet! Wie is Hy? Hy is die
Woord. “In die begin was die Woord, en die Woord was by God,
en die Woord was God.” En wanneer ons kan sit met een doel,
die Woord van God, en Daarop voed, is ons in God se geestelike
Betlehem, wat God se geestelike Brood eet, en ons siele wat elke
Woord wat Hy gespreek het, beklemtoon met ’n “Amen!” Ons
geniet hierdie Hemelse Engelevoedsel.
88 Wanneer Dit sê: “Vir hulle wat geglo het sal hierdie tekens
volg.” Die geloofsbelydenis of denominasie sê: “O, Dit is nie so
nie.”Maar diewaremanwat gebore is in Betlehem, sê: “Amen!”
89 “Die werke wat Ek doen, sal julle ook doen.” Die
denominasie sê: “Dis ’n klomp opgewerkte emosie.” Maar die
ware Betlehem inwoner sê: “Amen,” want hy is tevrede, dat Dit
Engelevoedsel is.
90 “As julle in My bly, en My Woorde in julle, vra wat julle wil,
en dit sal vir julle gedoen word.” Amen.
91 O, die hoë en wyses sal dit nooit sien nie. Ons hou soveel vas
aan ons tradisies van die oudstes, soveel dat ons moet kaarte dra
en alles anders, om in een of ander preekstoel in te kom. Hulle
is nie dit nie. Jy kan in God se preekstoel inkom deur jouself te
verneder. Kom in die Huis van die Brood van die Lewe in, Jesus

Christus, en lewe vir ewig in Sy Teenwoordigheid, en opgelig in
Hemelse plekke in Christus Jesus, wat eet aan die Woord. Dis
God se Betlehem.
92 Hoeveel van ons is Daarin vanmôre? Hoeveel is gewillig
om julle tradisies te vergeet, hoeveel is gewillig om julle
geloofsbelydenis te vergeet wat verskil met die Woord? Waarom
het ons nie ’n herlewing nie? Waarom het ons nie hierdie dinge
wat aangaan nie? Wat’s die probleem met Pinkster? Dit het
homself georganiseer. Dis dit. Jy kan nie Pinkster organiseer
nie. Jy kan nie ’n organisasie maak nie. Maar die pinkster is ’n
seëning, dis die Krag van God. En as dit ’n egte pinkster is, sal
dit nooit by die Woord verbygaan vir ’n geloofsbelydenis nie. Dit
sal die Woord neem. Dis reg, want dis afgesny van die wêreld
en die dinge van die wêreld. Dit sit net op die Woord van God,
en glo Dit. Ons is in Betlehem, kandidate vir die Koninkryk van
God. Ons eet God se Ewige Lewe Brood. Gebore, God-Brood,
gebore in Betlehem, om die geestelike Brood van die Lewe te
word, van Ewige Lewe, in die huis van God. O, goeiste! Gebore
in Betlehem, ons is, vanmôre, wanneer ons gebore word in Jesus
Christus, want Hy is God se Betlehem. Jesus is God se Huis van
Ewige Lewe Brood.
93 Hy is ook ons Water vir die reis. Nou, ons weet dat Hy die
Water is. Soos Israel in hulle reis, of hulle het ’n rots geslaan
en hulle brood het uit die Hemel gekom, maar ’n rots is geslaan
sodat hulle daaruit kon drink vir die behoud van hulle lewe in
die reis. God het ’n rots geslaan, of het Moses dit laat doen, Sy
profeet, het die rots geslaan. Wat was dit? Maak die rots oop.
As…Die Rots was Christus. Glo julle dit? Goed. So dan as die
profeet die rots oopgemaak het sodat lewe kon uitkom, dan, as
dit die Rots vandag is, het ons die Heilige Gees nodig, in een of
ander man, wie daardie Rots sal tref, amen, en die Woord sal laat
uitkom, want Hy is die Woord.
94 Ons het verbygegaan op geloofsbelydenisse en drink
stagnante water uit reënwaterbakke. Wat ons vandag nodig
het, is ’n oopmaak van die Woord wat lewe, en Hy’s dieselfde
gister, vandag, en vir altyd. Hy kan nie faal nie. Hulle kan
dit verstandstelepatie noem, hulle kan sê wat hulle wil, of
spiritualisme, of—of ’n duiwel, solank daardie Woord vry vloei
en presies voortbring wat Dit gesê het Dit sou, dis ’n Fontein
in die huis van Dawid weer, terug in Betlehem, waar dat Jesus
Christus dieselfde is gister, vandag, en vir altyd, vir Sy Betlehem
inwoners. Lewe Daarmee saam, lewe Daarin, dis ’n Lewensreis
Water vir ons soos wat Israel gehad het.
95 Een van grootDawid se groot ondervindings, as julle daarvan
wil lees in II Samuel 35:15, vanaf, ons lees daarin dat Dawid, wat
gebore is in Betlehem, maar tog het hy ’n vlugteling geword. O,
wat ’n gesig! Die Filistyne het beleër op daardie tyd, in die land,
omdat Saul, die groot man, wat Israel in sonde ingebring het,

weggeval het van God en ’n vyand van God geword het, en is—
is omsingel, die Filistyne het Betlehem omsingel. En Dawid, wat
probeer terugkom na sy eie huis, kon dit nie doen nie, was buite
in die wildernis, omdat hy ’n vlugteling vir diemense geword het,
of, daar uitgedryf was.
96 Wat ’n pragtige prentjie is dit van Christus vandag, ’n
vlugteling. Hy is. Nou, jy sê: “Dit kan nie wees nie.” Wel, as
julle die Bybel glo, is dit. Die Bybel het gesê, in die Laodicése
Kerkeeu, dat Christus aan die buitekant van die kerk was, aan
die klop, [Broer Branham klop op die preekstoel—Red.] om te
probeer terugkom in Sy eie kerk. ’n Vlugteling is iets wat geweier
word, verwerp. En die Woord en die Heilige Gees is verwerp. Dis
reg. Jy kan nie daar inkom nie. As jy Hom ooit ontvang, moet jy
daar uitkom om Hom te kry. Jy moet uitgaan na Hom. Hy kan
nie inkom nie. Hulle is so vas op hulle geloofsbelydenisse, dat
hulle—hulle jou nie daardie dinge sal laat preek nie, hulle sal jou
nie daardie dinge laat glo nie.

Hulle sê: “Glo jy Hy’s dieselfde?”
97 “O, op ’n manier, is Hy dieselfde.” Nou, dis nie in Betlehem
lewe nie. Nee, nee. Dis drink by ’n stagnante reënwaterbak, ver
terug, ou besoedelde brood wat ’n paar jaar gelede geval het.
“Wat het So-en-So Daarvan gesê?” Hulle mag reg gewees het in
hulle dag. Hierdie is ’n ander dag. Hierdie is die Dag van die
Here! Hierdie is ’n ander kerkeeu, nie die Filidelfiese nie. Hierdie
is die Laodicea. Dis ’n verwerpte, en Christus het ’n vlugteling in
Sy eie kerk geword, uitgestoot. Hy’s vreemd.
98 Hy kan reg afkom en reg onder Sy mense werk, en dieselfde
dinge doen wat Hy hier gedoen het, sê dat Hy dit sou doen in
die laaste dae, dieselfde tekens en dinge gee wat Hy gesê het Hy
sou doen, soos dit was in die dae van Sodom. Ons weet wat Hy
gedoen het aan die Kerk daar.
99 Ons sien Billy Graham, soos dit was. Daardie boodskappers
het afgegaan in die kerk denominasie, en het daar onderin
gepreek, en hulle daar uitgeroep, hulle gesê om die Woord te glo
en uit te kom uit Sodom.
100 Abraham se groep was nie in Sodom nie, hulle was alreeds
uitgeroep. Hou die Engel dop, wat Hy daarbo vir hulle gedoen
het, vir ’n teken, dat hulle geweet het. En dieselfde ding kan
gedoen word, en mense sê: “O, wel, moet Dit nie glo nie.”
Waarom? Waarom? Omdat hulle Christus ’n vlugteling van hulle
organisasie gemaak het, hulle is so vreemdDaarvoor, Pinkster en
almal saam. Nou, dis net presies die Waarheid. Ek weet dit krap.
Maar, luister, as enigiets wat nie…As—as dit die Waarheid is,
sal dit krap. En dis reg. Dit moet dieWaarheid wees.
101 Nou, nou hou Dawid dop, toe hy daarbo was, Dawid
het gedroom van sy magtige oorwinnings. Hy was in ’n grot,
agtergebly, en ver weg, omtrent vyftien myl buite die stad. En

hy het gekom en opgelet dat daar, sy eie geliefde stad waar hy
gebore is, enwaar hy as koning gesalf is, en—ensovoorts daar.
102 Die inwoners in Israel, in daardie dae, is iets soos dit vandag
in Duitsland is. Hulle het die klein stadjies. En dan woon hulle
in die stede vir beskerming, en dan neem hulle hulle skape en
hulle vee in die veld in en voer hulle, en jaag hulle weer in. En
die aandtyd, sit hulle in die krale.
103 En Dawid, wat afgekyk het op die stad, het begin onthou die
magtige dade wat God deur hom gedoen het, die groot magtige
oorwinnings wat God deur hom behaal het. Hoedat eendag,
terwyl hy sy skape daarbo in die berge gehad het waar hy
was, daar laat neerlê het langs die groen weivelde, ensovoorts,
het ’n beer ingekom en een van die lammertjies geneem, en
dit uitgeneem. En hy het agter dit aangegaan, en die beer
doodgemaak. God het hom oorwinning gegee omdat hy deur sy
vader opdrag gegee is om te sorg vir daardie skape. Dit was sy—
dit was sy werk, sorg vir die skape!
104 O pastoor, dis jou werk! En hulle eet Skaapkos, nie
almanakke nie. Skaapkos, God seWoord!
105 Iemand kom in en vat een, hardloop uit. Iemand het ingekom
en een gekry en uitgeneem, hy het agter dit aangegaan. ’n Leeu
het ingekom en een geneem, hy het agter dit aangegaan. Hy was
nie tevrede totdat hy dit gekry het nie.
106 Dit het hom daardie groot oorwinning eendag gegee toe hy
Israel heeltemalmet die rug teen diemuur gesien het. Sien, Israel
het geluister na al die geloofsbelydenisse en alles. Hulle het alles
gehad, hulle het almal kerk toe gegaan. Hulle was almal besny.
Hulle het almal na die priester toe gegaan en hulle seëninge
ontvang voordat hulle na die stryd gegaan het. Maar toe dit kom
by die konfrontasie, van die Bonatuurlike, was hulle, elkeen,
lafaards, omdat hulle gesien het iets was in opposisie. En hulle
het nie die waagmoed gehad nie, hulle—hulle het nie gehad wat
ons vandag sou noem, die straatwoord, hulle het nie die—die—
die “dryfkrag” gehad nie. Daar was iets wat kortgekom het.
Hulle kon nie daar uitgaan en daardie reus trotseer nie. Waarom?
Maar hulle was almal geseën deur die priester. Hulle het die
heilige seëninge op hulle gehad, en hulle het gekniel en hulle
is waarskynlik gesalf met die heilige waters, en wat ook al dit
was, en daar het hulle almal daarbuite gestaan. Maar toe die
teenstand so groot was, het hulle dit nie gehad nie. Daar het
Saul gestaan, die algemene opsiener of die biskop, wat daarbuite
gestaan het, kop en skouers bokant sy leër.
107 En hy het ’n uitdaging gemaak, Góliat het, en gesê: “As ek
hom doodmaak, dan sal julle ons dien. Maar as hy my doodmaak,
dan sal ons julle dien.” Maar die teenstand was te groot. Hy
het veertien-duim-vingers gehad, dit sou agt-en-twintig duim
oor sy hand wees. Kyk watter hand het hy gehad! Sy—sy balk,

wewersbalk, soos sy spies, het hy gehad. En dink hoe groot sy
kop moes wees, sou omtrent soos ’n kom wees. En daar sou ’n
—’n helm wees, ’n duim of twee dik, van koper, wat oor sy kop
hang. Kyk na die wapenrusting, stukke wapenrusting soos een
van hierdie hortjieblinding-vensters, waar hy kon asemhaal, en
homself beweeg, dis hoe die wapenrustings gewerk het. Met die
groot pantser wat aan hom gehang het, mag ’n honderd pond
geweeg het, of tweehonderd pond, van koper, wat oor sy bors
gehang het. Met ’n—met ’n balk, spies in sy hand, miskien vyf-
en-dertig voet lank.
108 Wat die vyand kan doen wanneer hy dink hy het die oormag
oor jou! Wat hy dink hy kan doen, hoe hy die uitdaging sal stel!
“Die dae van wonderwerke is verby. Jy kan nie verbykommet so-
iets soos daardie nie.”
109 Maar daar het ’n klein rooierige kêreltjie gekom, wat
geen teologiese ondervinding gehad het nie, maar hy het ’n
ondervinding gehad dat God steeds God gebly het. God hou Sy
Woord. En hier kom hy op. En Saul het gesê: “Wag, ek sal—ek sal
jou ’n Baccalaureus Artium gee.”
110 Hy het sy helm op hom gesit, en dit het gegaan, hom laat
afsink. Hy het niks daarvan geweet nie. Gesê: “Ek weet niks
van daardie soort dinge nie.” Gesê: “Ek weet nie. Maar ek weet
een ding, dat is jy bang om te gaan veg teen daardie reus? En
julle staan hier en noem julleself die Kerk van die lewende
God, en laat daardie onbesnyde ongelowige daarbuite staan en
so ’n uitdaging maak soos daardie?” Gesê: “Ek sal teen hom
gaan veg!”
111 O, ons het sulke manne nodig vandag, manne wat ’n
ondervinding gehad het!
112 Wat het hy gedoen, wat het klein Dawid van Betlehem
gedoen? Hy het daar uitgegaan om te veg teen die reus. Die
reus het hom vervloek in die naam van sy gode, gode, meervoud,
gevloek in die naam van sy reuse, of sy gode, en daar uitgegaan en
gesê: “Vandag sal ek my spies neem en ek sal jou karkas daarbo
in die boom hang, en die voëls dit laat eet.”
113 Hy het gesê: “Jy ontmoet my as ’n Filistyn, in die naam van ’n
Filistyn, met ’n wapenrusting en ’n spies, maar ek ontmoet jou in
die Naam van die Here God van Israel.” Wat was dit? Die Woord!
Die Woord: “Ek ontmoet jou met die Woord.” Gesê: “Vandag sal
ek jou kop van jou skouers afkap.” Daardie reus het gelag en
agter hom aangegaan. En Dawid het nie teruggestaan nie, hy het
agter hom ook aangegaan. Daar’s net een klein plekkie, en God
het sy klip gerig.
114 Dawid, wat hierbo gelê het as ’n vlugteling, het daaraan
gedink, hoe daardie groot oorwinning was. Toe het hy begin dink
aan die psalms, hoe hy partykeer daarbuite in die berge sou lê
en mediteer met God. Hy het gesê hy het Sy gebooie aan sy—

sy bedstyl en sy vingers vasgemaak, en oral waar hy gegaan het.
“Ek hou altyd die Here voor my, altyd, en ek sal nie beweeg word
nie.” Hy het God voor hom gehou. En die groot oorwinnings wat
hy gehad het! Wanneer hy so geïnspireerd geraak het, hy was ’n
psalmis, hy sou opspring en sy pen neem en psalms neerskryf en
hulle sing. Hy sou in die Gees kom, en dans en dans en dans in
die Gees. Hy sou so weggevoer word in die Gees, hy sou dans
in die Gees deur hierdie psalms te skryf. En hy moes oor die
verskillende psalms gegaan het: “Die Here is my Herder, niks
sal my ontbreek nie. Hy laat my neerlê in groen weivelde,” die
23ste Psalm: “na waters waar rus is, lei Hy my heen. Hy verkwik
my siel. O, Hy lei my in die spore van geregtigheid om Sy Naam
ontwil. En, ja, al gaan ek ook in ’n dal van doodskaduwee, ek sal
geen onheil vrees nie. U is met my.”
115 En terwyl hy oor daardie dinge gedink het, dit moes ’n warm
dag gewees het, het hy dors geword, warm en gesweet. Hy kon
ver afkyk in die vallei vanbo van die berg af, aan die oostekant
of die westekant, of oostekant is dit, van die stad, toe hy afgekyk
het en die Filistyne almal daaronder gesien het, duisende van
hulle wat omsingel het. Hy het daardie ou put gesien waarvan hy
eenmaal gedrink het. O, hy het begin dink aan ’n oggendwanneer
hy sy skape sou uitneem, sou uitgaan om—om hulle te voer, hy
sou by hierdie ou put verbygaan, want dit was ’n groot plek van
water. En dan sou hy soontoe gaan, en water drink, en drink, sy
skape laat drink. Hoe daar by Betlehem, waar hy sy skape water
gegee het.
116 Dis presies waar God Sy skape vandag water gee, reg terug
by Betlehem, Sy koel vars Water.
117 Hy het uitgeroep: “As ek net weer water van daardie put
kon drink!” Ek gaan nou afsluit, luister aandagtig. “As ek net
’n bietjie water gehad het!” Binne-in hom uitgeroep: “As ek
net weer een keer kon drink van daardie put by Betlehem.”
Sy begeertes was ’n bevel vir diegene wat hom liefgehad het.
Onthou, sy siel het uitgeroep vir ’n bietjie van daardie water.
En diegene wat hom liefgehad het, sy geringste begeerte was
’n bevel. Ons word vertel dat een van…drie van daardie
manne het bymekaargekom, groot manne. Een het agthonderd
doodgemaak, op sy eie. Die ander een het in ’n gat ingespring
en ’n leeu doodgemaak. Een het ’n stok geneem en ’n spies uit ’n
Egiptenaar se hand geslaan, hom met sy eie spies doodgemaak,
en in ’n veld lensies gestaan soos daardie, en driehonderd
om hom doodgemaak. Groot manne! Hulle was Heidene. Kyk
waarvandaan hulle gekom het.
118 Dawid hier is ’n tipe van Christus, Betlehem, want Christus
is Dawid se Seun. Hier staan hy daar, wat uitroep vir ’n bietjie
van daardie water. En sy begeerte was ’n bevel, het ek gesê, vir
diegene wat hom liefgehad het. Drie van daardiemanne het hulle
swaarde uitgetrek en vyftien myl van manne beveg, onder na

daardie stad toe. Terwyl andere geveg het om te hou…Daardie
was dapper vegters, daardie Filistyne, twee keer hulle grootte,
party van hulle. Maar hulle wasmanne, dapper, wat kon veg. Een
van hulle het doodgemaak, eiehandig gestaan, en agthonderd
man reg rondom hom doodgemaak, in een dag. Hulle was groot
manne, hulle het God vertrou. Hulle het geloof gehad in hulle
leier. En hulle het sy pad daar deurgekap, totdat terwyl party
van hulle daar ingekap en die ander een ’n emmer water gekry
het, en hulle het hulle pad teruggekap deur nog vyftien myl van
manne, en dit opgebring naDawid, sodat hy dit kon drink.
119 Hier word Christus hierin verteenwoordig, beide Koning en
Krygsman, want Hy het Sy pad deurgekap. Hy het die vyand se
linies van dood gebreek. Hy het die vyand se linies gebreek dat,
wel, ons Ewige Lewe kan hê, die Waters van Ewige Lewe. Hy het
deurgekom, selfs tot die dood, en die dood opHomself geneem, en
die dood gesterf, en teruggekom dat ons Ewige Lewe mag hê. Hy
is beide Koning en Krygsman. Ons het nie oorwin nie, dis alreeds
oorwin! Ons het nooit die dood oorwin nie, Hy het die dood vir
ons oorwin! Hy is ons Dawid van hierdie dag. Hy het die dood
oorwin. Betlehem se Brood enWater.
120 Betlehem was die middelpunt. Julle geskiedkundiges weet
dit, dat dit die middelpunt was. Dit was ’n groot koringstreek
daarbinne, van die besproeïng en dinge. Hulle kon groot koring-
oeste hê. En dit is ook die beste water. Dit was die brood-
middelpunt en die water-middelpunt van Palestina.
121 En vandag, maak nie saak hoeveel organisasies ons het,
hoeveel ander sogenaamde broers nie, en, wat, hulle mag wees,
Christus is steeds die gelowige se Betlehem. Hy is die plek van
Brood en Water. Metodis, dis goed vir jou; dis goed vir julle
Baptiste, julle Pinksters, die res van julle. Dis alles een plek, dis
Betlehem.Diswaar Brood enWater vanLewe vandaan kom. Ja.
122 Hier is Hy ons Brood, God se Brood enWater vir ons. Hy is die
middelpunt, die enigste plek waarnatoe jy kan kom en Dit kry,
is van Hom af. God se Huis, in die Persoon van Jesus Christus,
ons Betlehem, Brood en Waters van Ewige Lewe. En Hy is die
Woord wat vlees geword het. Hier is die Woord, die Brood en
Water van Lewe. Hebreërs 13:8 sê: “Hy’s dieselfde gister, vandag,
en vir altyd.” Dit maak Hom ons Betlehem, ons plek van Brood
enWater, die enigste plek van Ewige Lewe.
123 Let op Dawid, in die verkryging van die water, hy het dit
nooit gedrink nie. Hy het gesê: “God verhoed dit. Hierdie is die
bloed van die manne wat hulle lewens gewaag het,” om uit te
gaan en vir hom daardie water te bring. Kyk! Hy het dit op
die grond uitgegooi, vir ’n drank-offer tot God. Amen! Mans
en broers, laat julle geloof net ’n oomblik opkom nou. Hy het
geweier om dit te drink, self. Hy het dit op die grond uitgegooi,
vir ’n drank-offer aan—aan God.



WAAROM KLEIN BETLEHEM 25

124 Hoe gepas is dit vir Johannes 3:16, toe God die wêreld so
liefgehad het dat Hy Sy eniggebore Seun gegee het. Jesus, die
Prins van die Lewe, het hiernatoe gekom, hoef nie te gesterf het
nie. Hy het die dood Self oorwin, en Sy Eie Lewensbloed op die
grond uitgegooi, amen, as ’n sondoffer vir ons. Hy is ons geslane
Rots. Op die grond, Sy kosbare God-gegewe Bloed.
125 Ek het iemand hoor sê in ’n boodskap nou die aand, gesê dat
hulle gekom het na…Ek glo dit was Billy Graham, gisteraand,
het hom dopgehou soos hy gesê het dat hy na Israel gegaan
het en hy in Palestina ingegaan het, en hy het gesê: “Ek het
gekom om julle mense te glo,” iets op daardie lyn. En ek het
hom beslis bewonder soos hy verskyn het op daardie wêreldse
programgisteraand. Baie van jullewas teen dieman omdat hy dit
gedoen het. Maar, kyk hier, hy het voor die hele volk gegaan toe.
En hy het dit nooit teruggetrek nie, hy het net presies gestaan op
wat hy geglo het. En ek bewonder hom beslis daarvoor. En hy het
gesê: “Ek het na Israel toe gegaan en vir hulle gesê: ‘Ek aanbid
een van julle Kinders,’ met ander woorde, soos hierdie.”
126 Ek het gedink: “Billy, dis wonderlik. Ek sou graag daardie
God-gegewe krag wou sien om daar te staan te midde van al
daardie Hollywood glans en ’n getuienis gee deur Jesus Christus,
maar Hy was nie ’n Jood nie.” Jesus was God, nie ’n Jood nie.
Onthou, die bloedsel kom van die manlike geslag. En Hy was
geen man, Jood of Heiden, nie, Hy was God geskep in vlees. Ons
is nie gered deur die bloed van ’n Jood of die bloed van ’n Heiden
nie, ons is gered deur die Bloed van God. Hy was God, niks
minder nie. Hy was nie ’n Jood of Heiden nie. God se skeppende
Bloed in Hom, ons word…AsHy ’n Jood of ’n Heiden was, is ons
almal verlore. Hy was God in vlees. Reg.
127 Ek aanbid nie ’n Jood nie, ek aanbid God wanneer ek Jesus
Christus aanbid. Ek aanbid nie een of ander fiksie of een of ander
soort van ’n historiese iets nie. Ek aanbid Jesus Christus, die
Teenwoordigheid van Jesus Christus net nou, wat Sy Woord is
wat gemanifesteer is in hierdie eeu.
128 God het in elke eeu Sy Woord toebedeel van die begin af, en
elke keer wat een van daardie eeue verby gekom het, stuur God
’n gesalfde profeet af vir daardie eeu. In die dae van Noag, dae
van al die res van hulle, toe Hy die beloftes gemaak het. Ek gee
nie om watter soort toestand die kerk in beland het nie, Hy doen
dit altyd, Hy stuur ’n gesalfde man. Want die Woord van die Here
kom na die profete. En hier het hy daar gestaan, elke profeet, en
is veroordeel deur die organisasies van daardie dag, maar hy het
gestaan op daardieWoord en dieWoord laat lewe.
129 Jesus was die volheid van God se Woord, want Hy was die
volheid van die Godheid liggaamlik, en in Hom het die volheid
van God gewoon. God het in Jesus Christus gewoon. God was
in Christus om die wêreld met Homself te versoen. Nie Jood of

Heiden nie, maar God! Daar het Hy gestaan, Homself gemaak.
Hoe gepas! En God se Eie Bloed moes op die grond gestort word,
vanaf die onskuldige bloed van Abel af, om ons te verlos. Hy het
nie Sy eie lewe geneem nie, Hy het nie Sy eie lewe behou nie;
Hy het gesê: “Vader, is dit moontlik dat hierdie beker by My kan
verbygaan? Maar, nietemin, nie My wil nie, U wil geskied.” Hy
het ingegee vir die Woord.
130 Vandag kan ons dieselfde ding doen. Jy kan óf jou
geloofsbelydenis neem, jou so-en-so neem, en gaan daarmee na
waar jy wil; maar jy kan sê: “Niemywil nie, maar Uwil geskied.”
Kom terug na daardie Woord van God. Neem jou gouddraad
en Kersfees en maak daarmee wat jy wil. Maar gee my Jesus
Christus in my hart, maak nie saak hoe nederig Dit is, en hoeveel
mense Daarvoor lag, of wat Daarvan nie. Kyk—kyk na Sy natuur,
kyk of dit maak net soos Hy gemaak het. As dit nie het nie, en dit
vergelyk nie met hierdie Woord nie, los dit uit, dis nie Christus
nie; want Christus is die Woord.
131 Nou vind ons uit hoe gepas dit was, ons Rots, geslaan, Sy
Bloed Lewe uitgegiet op die grond, ’n sondoffer vir die sondaar.
Ons Betlehem, Water, Brood en Lewe, geoffer vir reiniging vir
ons onrein sondaars.
132 O, my sondaarvriend, hoe kan jy weier, so dwaaslik, so ’n
offer, wanneer God Sy eniggebore Seun gegee het, ’n sondoffer,
dat wie ook al in Hom glo, in Hom, nie verlore sal gaan nie,
maar Ewige Lewe mag hê? Hoe kom jy in Hom in? Deur een Gees
word ons almal gedoop in een Betlehem, die Woord van God, wat
Christus gemanifesteer is vir hierdie eeu.
133 En elke belofte wat die Bybel aan hierdie eeu gee, Hy wag
vir ’n profeet om op die toneel te kom om dit te manifesteer, Hy
het dit belowe volgens Maleági 4. Dit sal gedoen word. Maak nie
saak hoe dwaas die mense dink nie, dit sal in elk geval gedoen
word! God het so gesê! Hy’s in staat om uit hierdie klippe! Ons
geloofsbelydenisse dit nie wil ontvang nie, as ons kerke dit nie
wil ontvang nie, kan God teruggaan na die stal, Hy kan enige
plek gaan waar Hy wil. Maar daar is iemand wat sal opstaan
vir hierdie Woord wat vir hierdie dag gespreek is. Iets moet Dit
manifesteer. Dit sal ook nie ’n groepwees nie, was nooit nie.
134 O seuns, krygsmanne, soos ek afsluit. Ek wil julle nie te lank
hier hou nie. Ek gaan nou dadelik afsluit, as die Here wil. Vyf
minute voor elf, of ses minute, liewer. Let op, O krygseuns, julle
manne hier wat aanspraak maak om seun te wees! Weet julle wat
Dawid voorgestel het? Dawid het Christus voorgestel, Hy was,
Christus was die Seun van Dawid. Nou luister, ter afsluiting.
Daardie Heiden krygsmanne, baie van hulle, let op hulle het van
oral gekom, maar hulle het geweet dat daardie vlugteling gesalf
was. Hulle het geweet Dawid was verwerp deur sy eie mense,
maar hulle het geweet die salwing was op hom. Hulle kon dit

sien. So hulle het reg langs sy sy gestaan, sterf of lewe! Hulle
was dapper manne, maak nie saak hoeveel die buitewêreld dit
nie geglo het nie.
135 Sy eie mense het hom uitgeskop. Hulle wou niks met hom
te doen hê nie. Saul het hom uitgejaag, die hoof van die
denominasie het hom uitgeskop, en wou niks daarmee te doen hê
nie, die raad het hom uitgeskop, en hy het ’n vlugteling geword.
Hulle moes gaan na waar hy ook al kon. Daar was hy bo in die
berge, maar daar was ’n groepie manne, van Heidene ensovoorts,
saamgestel, dat hulle na daardie man gekyk het en geweet hy sou
koning word.
136 So is dit vandag met ware dapper soldate van geloof
van daardie Woord, wat weet dat die Woord belowe dat
Jesus Christus sal terugkeer. Ons is nie geïnteresseerd in
miljoene dollars van dit en miljoene dollars van dat nie. Ek is
geïnteresseerd in die terugkeer van Christus Jesus. O krygseuns
van God, wat makeer julle, hoe staan julle vandag? Wanneer
julle sien dat die Bybel voorspel dat Hy ’n vlugteling is vandag,
uitgewerp uit Sy kerk, uitgewerp uit die organisasies. En julle
weet dit. Nie nodig om dit weg te steek nie, dis die waarheid. Die
Bybel het gesê dit sou so wees. Kom uit uit daardie merke van
die dier!
137 Kyk na daardie manne! Hulle het hulle swaarde uitgetrek.
Wat was dit? Sy begeerte was vir ’n bietjie koue water. Dawid!
Watter tipe van vandag, ons Dawid, Christus, ons weet Hy word
’n holy-roller genoem, Hy’s uitgewerp na eenkant, ’n fanatikus in
alles, verwerp deur die kerke. Hulle het hulle geloofsbelydenisse
en dinge opgetrek in hierdie Kersfees, soos hulle het by die eerste
een. Ons weet dit, maar ons weet dat hierdie Woord altyd waar
bly, en Dit moet vervul word. En die begeerte van Christus is vir
manne, krygers, om te staan! Amen!
138 O, kom, staan saam met my, langs my sy. Ek staan in ’n
verskriklike plek. Ek daag uit vandag! Hierdie bande gaan oor
die wêreld. Ek daag ’n man uit, ’n kryger wat Jesus Christus
liefhet, wat weet dat hierdie dinge vandag vervul moet word,
broers, kom staan langs my sy en trek die Woord van God
uit. Vergeet daardie opgedroogde reënwaterbakke en stagnante
denominasies waarin julle woon. Trek die vars Woord van God
uit, laat ons Jesus ’n goeie sluk vars Pinksterwater gee! Dis Sy
begeerte vandag, terug na die oorspronklike pinkster, terug na
die Woord! Dis geprofeteer dat ons dit sou doen, in Maleági die
4de hoofstuk: “Die Geloof van die kinders weer terugdraai na
die vaders.” Wie sou staan vanmôre?
139 Soos Dawid, ons weet dat Dawid aan bewind gaan kom.
Jesus Christus gaan die wêreld oorneem. Hy erf die aarde, Hy
gaan Koning oor die aarde wees. Hy’s vandag verwerp, Hy’s ’n
vlugteling onder Sy mense. Natuurlik, is Hy ’n vlugteling vir

die wêreld, was altyd. Maar vandag is Hy ’n vlugteling vir Sy
eie kerk, hulle verwerp Hom, hulle het hulle geloofsbelydenisse
en groot hooggeplaastes lief, in plaas van die Woord. Hulle wil
Hom nie laat manifesteer nie. Hulle wil Hom nie gepreek laat
word in Sy krag nie. Hulle sny weg Daarvan, net soos die Bybel
gesê het hulle sou doen in Openbaring 17. Wat doen hulle? Gaan
hier op vandag, en almal gaan in hierdie Raad van Kerke in.
Katolisisme en Protestantisme wat bymekaar kom, die merk en
die beeld vir die dier maak. En Protestante wat reg daarmee
saamgaan, Pinksters oral. Hooggeplaastes wat in Rome ingaan,
van Pinkster af, en terugkom, sê: “Geestelikste plek!” En in
Texas en oral anders, maak hulle oop en gee erkenning aan die
posisies ensovoorts, en weet dat daardie geloofsbelydenisse is
wat ingespuit is in hierdie Woord.
140 O, julle Betlehem bewoners! Halleluja! Ek roep vir manne,
krygerswat nie bang is nie. Ek gee nie om of daar agthonderd aan
die een kant en tienduisend aan die ander is nie, ek wil krygers
hê wat saam met my sal kom en ’n gat deur hierdie linie van
ongelowige Filistyne kan kap wat die Wêreldraad die Woord van
God mee omsingel het, sy geloofsbelydenisse maak en die mense
probeer voed. Daar is ’n Put, daar is ’n Fontein oop in die Huis
van Dawid, Betlehem, vir sonde en onreinheid. Broer, sonde is
ongeloof in Sy Woord!
141 Watter krygsman wat die Millennium kan sien kom? Watter
krygsman kan hierdie groot Heilige Gees sien kom in die vorm
van Jesus Christus, die letterlike liggaam van Christus om weer
oor te neem, by my staan. Staan by my! Laat ons ’n gat deur
hierdie denominasionele geloofsbelydenis kap. Laat ons daar
inkom! Hy roep uit vir ’n goeie vars sluk van Pinksterwater,
oorspronklike pinkster, nie ’n klomp aanganery, geskreeu,
uitroepery nie. Ek bedoel ’n werklike Heilige Gees doop wat die
Lewe van Jesus Christus terug voortbring in die persoon.
142 Vergewe my as ek julle seergemaak het. Nee, moet julle dit
nie doen nie. Ek doen dit in die Naam van die Here Jesus. Kom
terug! Staan, julle dapper manne wat Dawid oorkant sien staan!
Jesus Christus, ’n vlugteling uit Sy kerk, uitgehou deur hulle
geloofsbelydenisse. Daar is ’n vars Fontein wat oorkant hang.
Amen. Daar is krag om hierdie Woord weer te laat lewe, dis
geprofeteer in hierdie dag om te gebeur. God het gesê dit sou
gebeur. Dit moet gebeur. Julle sal dit nooit doen in die leër
waarin julle nou is nie. Julle het julleself omsingel, Pinkster,
reg rondom saam met die res van die organisasies, wat in ’n
geloofsbelydenis inkap.
143 Omanne vanGod,waar is daardie Swaard? OnsHere het vars
water nodig. Ek gee nie om of dit lewe of dood is nie, laat ons
deur hierdie ding kap. Dis so moeilik om alleen te staan. Ek roep
vir manne om by my te staan, by die Woord te bly! Wat daardie
Woord sê, doen dit net soos die Woord gesê het. Ek gee nie om

wat enigiemand anders sê nie, bly net so Daarby, want Dis die
enigste ding wat sal kap. Laat ons by Betlehem kom, die ware
Water van God.

144 “As ’n man in My bly en Ek in hom, as julle in My bly en
My Woord in julle.” Bly, nie net spring van plek tot plek, en
jou gemeenskapskaart ruil van ’n eenheid na ’n tweeheid en ’n
drieheid, en terug na ’n Presbiteriaan, Lutheraan nie. “Julle in
My bly,” en Hy is die Woord: “My Woorde in julle bly! Moenie
bangwees vir agthonderd of agtmiljoen nie. Ek sal by julle staan.
Ek wil graag weer uit daardie Put drink.”

145 God gaan mense hê wat uit daardie Put drink! Halleluja!
Julle mag dink ek is mal, en miskien is ek, dan is ek mal oor Jesus
Christus en SyWoord. En as ek ’n dwaas genoemmoet word, laat
ek ’n dwaas genoem word vir Sy Woord. Ek was nooit teen die
manne in daardie organisasies nie. Ek is teen daardie stelsel wat
die Woord van God uithou. Laat ons kap, krygsmanne. Staan by
ons. Laat ons in daardie Put ingaan. Hy is ons Betlehem.

146 Hierdie ou reënwaterbakke, die Wêreldraad van Kerke wat
nou organiseer. Laat ons die vars Woord van God herstel, nie ’n
denominasie nie. Laat ons nie ’n geloofsbelydenis neem nie, dis
ou stagnante reënwaterbakke wat veertig jaar gelede geval het,
twintig jaar gelede, dertig jaar gelede, of selfs verlede jaar. Ek
wil God se Woord neem wat belowe is vir vandag. Dis die water
wat Hy wil hê ek moet hê, hierdie Woord vandag! Dis ’n klein
Betlehem, dis verwerp.

147 Dis, ek weet, dis net soos, jy dink: “Wel, as my…” Ja, dis
reg, hulle het gedink Hy behoort gebore te word in Jerusalem.
Hulle het gedink Hy behoort gebore te word waar daardie
denominasionele hoofde was. Maar Hy het verby dit alles
gedraai. Hy het gekom na die naam Betlehem, want dis wat Hy
was. Halleluja! Hy kom nie vir Metodis, Baptis, Presbiteriaan, of
Pinksters nie. Hy kom vir die Bruid, Jesus Christus. Dis vir wie
Hy kom. Dit mag vreemdwees vir julle, maar glo Dit!

148 Sien, hierdie tipes, hulle kan op geen ander manier kom
behalwe deur die Woord nie. Dis die enigste plek waar Hy
gebore kon word, is by daardie Betlehem. Dis waarom dit
daardie nederige plekkie moes wees. Dis hoe dit vanmôre
moet wees, moet op dieselfde manier kom deur die beloofde
Woord. Ja, meneer. Die Filistynse Raad van Kerke, wat nou
organiseer, wat oral om ons Betlehem omsingel. Om hierdie
Kersfees, hulle omsingel, oral om, dis heeltemal opgemaak met
wêreldse gouddraad. “O, ons sal wêreldsvrede bring.” Pous
Luther, Johannes, of wat ook al sy naam is, hy sal bymekaarkom,
en al die groot biskoppe van die kerk, die Verenigde Raad van
Kerke en die Wêreldraad wat bymekaarkom. Hoe kan twee
saamstap behalwe as hulle saamstem? Amen!



30 DIE GESPROKE WOORD

149 Daar’s net Een waarmee jy kan saamstap, dis Jesus Christus.
Hoe—hoe kan jy met Hom saamstap? Wanneer jy saamstem met
WieHy is, dieWoord!Moenie dat dit julle verlaat nie.
150 Ek gee nie om hoeveel gouddraad hulle het nie: “Julle moet
dit doen, of ons gaan die kerk waarin julle is, toemaak.” Ek gee
nie om wat hulle toemaak, en het niks te doen met die Woord
nie. Ja, meneer. Waarnatoe gaan jy? Net presies wat die Woord
gesê het jy gedoen het, gaan reguit terug, heeltemal aangetrek
in wêreldse gouddraad, met alle soorte wêreldse beloftes, maar
dis ’n miljoen myl van die Woord af. Daar is dit vandag, weer
Kersfees, om ons te weerhou van die belofte van dieWoord. Maar
Dit sal vervul word. God is in staat om uit hierdie klippe kinders
van Abraham op te rig. Ag, probeer die ware, egte Betlehem
bewoners weghou van Ewige Lewe, dis hulle doel.
151 Staan op, julle seuns en krygers, laat ons terugkap na ons
oorspronklike Betlehem! Onthou toe Dawid op sy troon gekom
het. Hierdie manne het by hom gestaan omdat hy geweet het,
hulle geweet het hy sou op die troon kom. Hulle het geweet dat
Dawid op die troon sou kom, maak nie saak hoeveel hy verwerp
was nie. Hywas die ergste vlugteling in die land. En so is dieware
Woord van God, vanmôre, Dis vreemd vir organisasies. Kyk wat
hulle gedoen het. Dit wys dit reg voor julle.
152 Mense probeer sê: “Broer Branham, jy slaan die kerk.”
Ek slaan daardie stelsels. Die Kerk is Jesus Christus, nie ’n
stelsel nie.
153 En vandag, kyk wat hulle gedoen het, kyk wat hulle doen. En
julle kan sien wat hulle doen, hulle probeer die mense weghou
Daarvan. Hulle is meer en meer om daardie Put omsingel, om
seker te maak dat niemand Daaruit sal drink nie. Maar, O
krygers van God, ek glo dat Jesus Christus eendag in heerlikheid
sal kom, ek glo dat Hy sal kom en sit op die Troon van Sy Vader
Dawid. Hoewel Hy ’n vlugteling is, Sy Woord vanmôre, verwerp
deur SyEiemense soosDawidwas, die organisasies het SyWoord
uitgegooi, hulle het uitgegooi, wanneer God kom en Sy suiwer
Woord bevestig. Moenie vir my sê nie! Vir jare, oor die land, en
hulle gaan verder, weg Daarvan die heeltyd.
154 Ek het nou die dag gesê, van Jacqueline Kennedy, hoeveel
keer het ek julle vroue bestraf vir julle hare sny, grimering dra,
julle Pinkstervroue wat julle hare sny, wat God gesê het dis jy—
jy—jy maak jouself ’n—’n straathoer wanneer jy dit doen. En,
volgens God, het jou man geen reg om langer by jou te woon nie.
’n Vrou wat haar hare sny, onteer haar hoof, wat haar man is. Dis
presies. Wat sê ek daarvan? Julle roep my daaroor uit, ek kry die
briewe: “Jou ou malle.” Goed, hulle het vir Elía dieselfde ding
genoem. Hulle het elke Woord van God, elke keer wat die Woord
gemaak word, Dit genoem.
155 Iemand het nou die dag gesê: “Wel, ons glo jy is, ’n profeet.”

156 Ek het dit nooit gesê nie, ek sê nie. Ek is geen profeet nie, ek is
net God se dienaar hier wat vir julle dieWaarheid probeer vertel.
Dis al. Laat ek vir julle sê, dieWoord vanGod staan daarvoor! Hy
het gesê: “Die dogters van Sion, die tak wat ontsnap in daardie
dag van al sy besmetting, dit sal glorieryk in die aangesig van die
Here wees.” Kap deur, vroue, julle het julle plek om deur te kap,
wêreldse Hollywood en films, en al hierdie televisie goed wat
julle probeer na-aap, julleself wulps aantrek buite op die straat.
157 En iemand het gesê: “Wel, die mense wil hê jy moet vir hulle
leer hoe omdieHeiligeGees te ontvang, en hoe om te kry…”
158 Sê dat julle die Heilige Gees het, en ontken dan die Woord?
Julle eie lewe bewys julle het Dit nie. Sien? Nou, ek’s nie kwaad
nie, ek vertel julle net wat die Waarheid is. Kyk na julleself en
vind uit. Paulus het gesê: “As ’n engel uit die Hemel enigiets
anders onderrig het, laat hom vervloek wees,” Galásiërs 1:8.
Dis reg.
159 Wat as Jacqueline Kennedy…Sy het die pas aangegee vir die
vroue met al hierdie waterkop-kapsels wat hulle het, al hierdie
wulpse rokke, en soos moederskap rokke en goed. Elke vrou
in die land wil hulle dra, julle Pinksters, ook. Kyk, Jacqueline
Kennedy het nooit ’n Boodskap soos hierdie gehoor nie. As sy
Dit gehoor het, mag sy lank gelede al bekeer het. Maar julle
Pinsktervroue hoor Dit dag in en uit, en jaar in en uit, en doen
steeds niks daaromtrent nie! Halleluja! God gaan moeg raak een
van hierdie dae! God sal moeg raak. Wel, ek weet julle dink ek’s
mal. Gaan voort, dis alles reg. Hulle het dit regdeur die eeue
gedink wanneer die Woord…Sien?
160 O krygers, trek daardie Swaard uit, laat ons staan vir alles
waarvoor daardie Swaard staan! Laat ons gaan na daardie Put
waar daar ’n Fontein is, gevul met Bloed, getrek uit Emmanuel
se are. Nie ’n Jood nie. Emmanuel se are, God met ons, waar
sondaars, onderdompel onder die vloed, al hulle skuldvlekke
verloor.
161 “En daar sal ’n Leidsman uit Betlehem kom wat ’n herder
vir My mense sal wees.” Die Heilige Gees heers oor die mense
vandag, en die Heilige Gees is die Woord. Is dit reg? Nou, ter
afsluiting, eerbiediglik. Hy heers oor die mense. Maak nie saak
wat jy dink nie; jy onderwerp jou aan die Woord. As jy dit nie
doen nie, is die Heilige Gees nie daar nie; jy getuig deur jou eie
getuienis, maak nie saak wat jy sê nie. Jy kan op-en-af spring,
in tale praat, en regoor die vloer hardloop, steeds kort hare hê en
dinge doenwat jy doen; dit getuig teen jou, dat dit nie so is nie.
162 Betlehem bewoners, God seën julle, laat ons deurgaan!
Christus wil ’n ware Kerk hê. Hy wil ’n Bruid hê. Laat ons
ons paaie deurkap. Kom hier uit, kry hierdie geloofsbelydenisse
weg, dat die ware drinkers kan terugkom, en ’n sluk ware, koue
Pinksterwater kan kry wat eenmaal gevloei het uit hierdie groot

Put. Dit vloei steeds. Wil julle nie vandag kom en dit glo met julle
hele hart, terwyl ons ons hoofde net ’n oomblik buig nie.
163 Ek het baie dinge hier waaroor ek kan praat. Tyd sou dit
nie toelaat nie, dis elfuur nou. Ek wonder hoeveel krygsmanne
hierbinne, julle predikers, Metodis, Baptis, Presbiteriaan,
Katolieke priester, wat ook al jy mag wees, julle oortuig is? Ek
weet ek is nie ’n geestelike nie. Ek mag uit die wildernis gekom
het, met hierdie opgekapte hierdie, daardie, en die ander, maar
Hierdie is die Woord. En julle glo Dit is so, en julle glo Dis die
Woord, dis die Betlehem. Jesus het gesê: “Die mens sal nie van
brood alleen lewe nie; elke Woord wat uit die mond van God
uitgaan.” En die Woord is hier, die Bybel. Die mens sal Daardeur
lewe, en Hy is daardie Woord.
164 O krygsman, sal jy die Swaard van God uittrek en sê: “Ek
is klaar met hierdie tradisies, ek kom terug na die Woord, ek
kom terug na Waarheid”? Vroue, mans! Vroue, is julle nie skaam
vir julleself, wat julle doen nie? Is julle gewillig vanmôre, by
hierdie Kersfees, om terug te kom en die ware Jesus Christus te
reflekteer?
165 Noumet julle hoofde gebuig en elke oog gesluit, sal julle julle
hand opsteek, sê: “Bid, Broer Branham. Ek wil dit waarlik in my
hart doen. Ek is, ek glo dit”? God seën julle. Goeiste, predikers,
vroue, oral!
166 In Betlehem, Betlehem, die plek van die Brood en Water van
God, Christus, ons glorieryke Betlehem. Hoe kom ons in Hom
in? I Korinthiërs 15: “Deur een Gees is ons almal gedoop in die
mistieke Liggaam van Jesus Christus.”
167 Ons voed op Sy Woord, niks anders nie, net Skaapkos!
Daardie Woord! Niks anders nie. Jy kan geen geloofsbelydenis
Daarin sit nie, ons sal nie daarna luister nie. Nee, meneer. Jy
gaan sê: “Wel, dis so.” As die Bybel sê dis So, is Dit die manier
wat ons Dit wil hê. Ons wil nie hê dat Dit smaaklik gemaak word
nie. Ons wil Dit net hê soos Dit is.
168 O God, ons Vader, vandag is daar steeds honger harte oor
op die aarde. Waarom klein Betlehem. In my swak, ongeleerde
manier, Here, het ek probeer om hierdie groepie te laat…wat
my liefhet, ek weet hulle het, Here. En ek het hulle lief. En ek het
hulle so lief totdat, Here, ek—ek ywerig is vir hulle. Ek wil hulle
nie sien betrokke raak in hierdie groot dinge, en dan afgesny
word wanneer dit te laat is, en hulle arme siele oorkant in die
gevangenis sien, enweet eenmaal ’n geleentheid gehad het nie.
169 Here God, vandag, maak nie saak wat die groot Jerusalems
dink, en wat die Gilead’s en die Ramot-Gilead’s en wat ook al,
Silo’s, en die groot aanbiddingsplekke, waar hulle ook al is nie.
Daar is ’n Betlehem. “Is jy nie die geringste onder hulle almal nie?
Maar uit jou!” Uit die Metodis, Baptis, Presbiteriaan; Katoliek,
die groot hoofstad; en die Ramot-Gilead’s, waar Luther geveg

het; en—en die—die Silo’s, waar Wesley miskien geveg het; en—
en baie ander plekke. Maar, Here, Here, U het ’n Pinkstergroep
opgerig, en as hulle nie reg omgedraai het en dieselfde ding
gedoen het nie!
170 Jesus van Násaret, ek bid U, Here, om krygsmanne uit elkeen
van hierdie geloofsbelydenisse daaragter, te laat opstaan in U
Naam, deur al hierdie geloofsbelydenisse te kap en terug te kom
na die ware, onvervalste Woord, wat elke gewig aflê wat hulle
so maklik belas, elke uur aflê wat hulle hierbuite is, dwaaslik
aan die rondval om lidmate van ’n organisasie te probeer maak.
Here God, laat hulle terugkom om bekeerlinge vir Jesus Christus
te kry; nie om ’n organisasie te verheerlik of enige persone nie,
maar Jesus Christus, Hy alleen.
171 Dit was vir Dawid wat daardie manne geveg het. Dit was vir
Dawid wat hulle hulle lewens in gevaar gestel het. En daardie
groot magtige krygsmanne, sonder vrees, hulle het hulle pad
daardeur beweeg, want dit was sy begeerte. Dit was sy begeerte
om ’n bietjie water van daardie put te kry.
172 Here God, miskien voel ons dit nie, net daardie trek, maar,
kyk, dis U begeerte dat hierdie dinge gedoen word. Soos U vir
Johannes gesê het: “So betaam dit ons, of gepas, dat ons alle
geregtigheid vervul.”
173 Dis gepas vir ons, as predikers vandag, om toe te sien dat
hierdie Woord gepreek word, om toe te sien dat dit gedoen word.
Dis gepas vir ons, as manne van hierdie uur waarin ons lewe.
Groot manne in die aarde vandag, O God, hulle is daarbuite,
laat hulle dit sien en die Swaard gryp! Maak nie saak wat die
teenstand is nie, as God vir jou is, wie kan teen jou wees? Ons
gee nie om om ons sosiale lewe op te offer nie. Ons gee nie om om
dit, dat, of die ander op te offer nie. Ons wil die Water van die
Lewe terugkry!
174 Laat ons na Betlehem gaan, Here, laat elkeen van hulle. Laat
al hierdie vroue, wat, sekerlik, as hulle hulle hand opgesteek het,
was hulle skaam vir hulleself. Laat hulle besef dat hierdie manne
soos Mnr. Kennedy sal wees een van hierdie dae. Hulle sal—hulle
sal soos die res van die manne wees, hulle moet sterf. Hierdie
vroue is sterwend. Ek is sterwend. Ons verbrand almal hier op
aarde, en weet dit is net ’n kort tydjie, ons het nog net ’n paar
dae oor. En, God, in plaas van om groot stelsels te bou, Here, laat
mans en vroue vanmôre sien dis die koms van ’nKoning.
175 O God, die koms van daardie groot Koning, Jesus! En dit…
En ons besef, God, dat elkeen van daardie manne wat daardie
swaard uitgetrek het en geveg het vir Dawid toe hy nog ’n
vlugteling was, toe hy aan bewind gekom het, het hy hulle
heersers oor stede gemaak. Elkeen van hulle het stede gehad.
En U het dit belowe in die Bybel, dat ons stede sou hê. O God,
as Heidene, erfgename geraak deur die Heidene, dat ons deel

kan wees van Sy heiligheid en Sy geregtigheid! Laat ons vandag,
Here, as mans en krygsmanne, daardie Woord neem, in die wete
dat, diegene wat vir Hom staan in hierdie uur, hulle heersers
oor stede sal wees. Nie dat ons heersers wil wees nie, maar
ons wil dienaars van U wees, Here. O God, ons het die visioen
gesien van hierdie minderheidjie, hierdie groepie, wat genoem
was “fanatisme” in die…Paulus het in sy dag gesê: “Op die
manier wat ‘kettery’ genoem word,” mal. Dis waar ek wil veg,
Here. U Woord is Waarheid! En U is die Woord, dieselfde gister,
vandag, en vir altyd.
176 O God, salf ons met U Woord, en laat U Woord wat belowe
is vir hierdie dag, vervul word. Mag ons hierdie gebou verlaat
vanmôre, as skynende instrumente van God. Mag ons gaan met
die Swaard, Dit wat glinster in die lig, elke gewig en alles anders
wegkap, totdat ons die mense terug kan kry by Christus, en
’n koue vars water vir ons Here bring, in plaas van al hierdie
ou stagnante geloofsbelydenisse. Laat die mense uit die Fontein
drink, ’n ware, koel verfrissende Pinkster seëning, dat dit Sy hart
mag seën en Homweer onder ons terugbring. Skenk dit, Here. In
Jesus se Naam, bid ek.
177 Terwyl ons ons hoofde gebuig het, as die pianis of orrelis, of
wat ook al dit is, sal gaan na die orrel, klavier, wil ek hê ons
moet dit sag sing: “Daar is ’n fontein gevul met bloed, getrek
uit Emmanuel se are; wanneer sondaars onderdompel onder die
vloed…” Sondaar, wat is sondaar? Ongelowige. “Ongelowiges
onderdompel.” Ongeloof in wat? Die Woord. O, daardie Jode wou
nie glo dat hulle ongelowiges was nie, hulle het gedink hulle
was gered, maar God het geweet hulle het ’n Verlosser nodig
gehad. Hulle het gebid vir ’n krygsman, God het vir hulle ’n Baba
gegee, ’n Verlosser. Hy het geweet wat hulle nodig gehad het. Dis
hulle Kersgeskenk. Dis wat julle vandag nodig het, dis wat ek
vandag nodig het, ’n Verlosser vir my ongeloof, ’n Verlosser vir
julle ongeloof. Terwyl ons sing, laat ons nou daaroor bid in ons
harte. Bid net opreg, asseblief, kerk.

Daar is ’n fontein gevul met bloed, Getrek uit
Emmanuel’s aar,

En sondaars (ongelowiges) onderdompel (nie ’n
kerklidmaat nou nie) onder die…(dis waar
kerklidmate onderdompel)

Verloor al hulle skuldvlekke.
Verloor al hulle skuldvlekke,
Verloor al hulle skuldvlekke;
En sondaar…

178 Here Jesus, ek bid nou dat U ons sal ontvang. Ek sit myself
reg hier saam met hierdie groep, Here. Neem al my ongeloof,
Here, weg van my. Laat ek sterf, Here, soos Simson uitgeroep
het, laat ek sterf saam met hierdie Filistyne. Laat my doen wat
ook al dit mag wees vir my om te doen, maar, God, reinig my siel.

Neem alle twyfel weg. As daar enigiets in hierdie Woord is wat
ek nie glo nie, Here, en as—as daar nie iets hier is wat U belowe
het nie, wat ek nie my eie lewe daardieWoord vir hierdie dag sien
bevestig nie, dan, Here, vergewemy. Vergewemy, Here.
179 Gee my moed. O Here, ek het moed nodig om hierdie ding
af te kap, hierdie muur te kap, want ek weet dis U begeerte. U
het dit gespreek, dit moet in hierdie dag wees: “Soos dit was in
die dae van Sodom, so sal dit wees in die koms van die Seun van
die mens.” Ons sien hierdie laaste beweging, hierdie laaste teken
wat gegee is aan die kerk. Dit was die laaste teken van Abraham
se natuurlike saad gesien het voor die vuur die Heidense wêreld
opgebrand het. En so is dit die laaste teken wat sy koninklike
Saad sal sien voor die vuur die Heidense wêreld verbrand. U…
Here, mag hulle sien dis net presies die rede waarom Jesus gebore
moes word in Betlehem. Dis U Woord. Dis U belofte. Seën hulle
nou, Vader. Ek gee hulle vir U, as trofeë. En mag ons, saam,
Here, die Woord trek vandag, en vorentoe marsjeer in Jesus se
Naam. Amen.
180 God seën julle. Het julle die Here Jesus lief? Glo julle dis die
Waarheid? Steek julle hande op as julle glo dis die Waarheid.
Dankie, vriende. Kyk, ek is…Ek reken die band is af. Sien, deur
hier te praat, ek praat nie net met julle nie. Daardie band gaan
om die wêreld, en mans en vroue om die wêreld hoor Dit. Ons het
volk op volk op volk bereik, hulle sit net daar met pypies in hulle
ore, en—en spreek Dit reguit uit na honderde en honderde mense
om die wêreld.
181 En nou, dis nie…Nou, julle vroue, ek wil nie julle gevoelens
seermaak wanneer ek vir julle daardie dinge sê nie. Maar as julle
pastoor julle Dit nie vertel nie, is daar iets verkeerd met hom. Hy
het nie—hy het nie die waagmoed om dit te doen nie. Hy kruip
weg agter ’n organisasie. Of hy’s soos Lot, gaan sit, voor die vuur
geval het, hy—hy het net nie die—die regte durf gehad, wat dit
neem om daarbuite te staan nie. Hy…Die Bybel het gesê dat:
“Die sondes van Sodom het sy regverdige siel daagliks vertoorn.”
Sy siel het beter geweet, maar hy het nie die ware ding gehad wat
dit geneem het om daarbuite te staan en dit te veroordeel nie. En
’n pastoor wat nie vir ’n vrou sal sê dis verkeerd om haar hare
te sny nie, daar’s iets verkeerd met daardie man, en om hierdie
klere te dra.
182 En julle mans, julle mans wat julle vroue so-iets soos daardie
sal laat doen, wat makeer julle? Wat makeer julle? Lei julle vrou
in die dorp rond soos ’n openbare prostituut, en klap dan een of
ander man in die mond as hy haar beledig. Jy’s die een wat ’n
klap in die mond nodig het. Dis reg, en God sal dit ook eendag
doen. Dis reg. Onsmoet terugkeer na hierdieWoord.
183 Nie net dit nie, dis net ’n klein, klein dingetjie. Maar hoe
gaan jy die groot dinge kry as jy die kleintjies weier? Hoe kan

jy algebra leer as jy nie ABC ken nie? Jy kan nie tel tot tien nie,
hoe gaan jy jou wiskunde ken? Jy moet onder begin. Jy probeer
bo begin, kom reguit af hier na onder en begin reg.
184 Dit is die tyd om dit te doen, nou, Kersfees. Dit was die
geboorte van Christus, laat Christus in ons gebore word. Wat
is Christus? Christus is die Woord. Hoeveel weet dit? “In die
begin was die Woord, en die Woord was by God, en die Woord
was God.”
185 Iemand het nou die dag gesê, gesê: “Broer Branham, jy,mense
weet dat jy ’n vrouehater is.” Ek is nie. Ek’s nie. Ek het ware
liefde vir my susters. ’n Man sal omdraai, dink jy lyk mooi met
rooi oë en groen oë, en gesnyde hare, daardie man het ’n ander
opinie as wat ek het. Jou…Ek het daardie siel lief wat in jou
is, wat God moet ontmoet. Dis wat ek…my suster vir Ewigheid,
nie een of ander klein wulpse ding hier op aarde sal…
186 Hoeveel het ooit die agteruitgang, van die val van Rome
gelees? Sekerlik. Kyk daarna, net dieselfde ding wat ons doen,
seksuele aantreklikheid. Jeug in die toestand wat dit is, net
presies soos ons nou het, rasseprobleme. En jeug wat oorneem,
en mense en seks. Net soos die Romeinse Ryk geval het,
agtienhonderd jaar gelede, en hier is dit weer reguit terug onder
die Heidene. Sien? Die verwarring onder die godsdienste en
dinge. O, watter uur waarin ons lewe!
187 [’n Suster gee ’n boodskap. Leë kol op band—Red.] Amen. Die
Here God het gespreek. Ek glo dit.
188 Laat ons nou staan. Wanneer Hy spreek, is dit tyd vir ons
om eerbied te betoon. [Iemand praat met Broer Branham—Red.]
Ekskuus?

Deur God se genade, en deur God se hulp, is ek meer
vasbeslote as wat ek ooit tevore was, om by hierdie Woord te
staan en my beste te probeer, met die hulp van God, om weer
’n pad af te kap na Betlehem, waar Betlehem bewoners kan
drink van daardie Fontein. Hoeveel sal saam met my gaan, met
julle hande op, sê: “Ek belowe aan God ek sal dit doen”? God
seën julle.
189 Nou buig julle hoofde net ’n oomblik, en ek glo ’n broer hier,
Broer Jeffries, kom hiernatoe. Hy gaan die gehoor verdaag terwyl
ons ons hoofde in gebed buig, as julle sal. Goed, broer. 

